ޔައުމިއްޔާ

މާލިއްޔަތު ކޮމިޓީގެ 15 ވަނަ ބައްދަލުވުން. (27.04.2010)

ރިޔާސަތުން ވާހަކަދެއްކެވުން:

`. މާލިއްޔަތު ކޮމިޓީގެ މިހާރު 15 ވަނަ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް މަރުޙަބާ ދަންނަވަން. އާދެ، ފުރަތަމަ އެއް ކަމަކަށް އަޅުގަނޑު ދަންނަވާލަން އޮތީ މީޑިޔާ އަށް ސަބްސިޑީ ދިނުމާ ބެހޭ ގޮތުން ބޭއްވި މައްސަލަ މަޖިލީހުގެ ރިޔާސަތާ މަޝްވަރާކޮށްލީމަ ވިދާޅުވީ އެ މަޖިލިސް އިން 2010ވަނަ އަހަރުގެ ބަޖެޓު ފާސްކުރެއްވިއިރު ފާސްކުރައްވާފައި އޮތް 18 ވަނަ ރެކޮމެންޑޭޝަންގައި އޮތީ މާލިއްޔަތު ކޮމިޓީން ކަނޑައަޅުއްވާ އުސޫލުތަކާ އެއް ގޮތަށް އެ ސަބްސިޑީ ދިނުމަށޭ. އެހެންވީމާ، އެ މަޖިލިސްގެ ފްލޯ އަށް ގެންދަންޖެހޭނެ ނިމުމެއް ނޫން ކަމަށް. އެހެންވީމާ، އެކަން އެ އޮތީ ނިމިފައި ކަމަށް. ފިނޭންސް މިނިސްޓްރީ އަށް އެކަން އަންގަވައިގެން ކުރިޔަށް ގެންދެވުމަށް. މަޖިލިސް ފްލޯއިން އެކަން އިތުރަށް ނިންމަން ނުޖެހޭ ކަމަށް. އެއީ މީޑީޔާ ސަބްސިޑީ ކަންތައް. އެހެންވީމާ، އެ ނިންމެވި ގޮތް އިޢުލާންކުރެއްވުމުގެ ގޮތުން ބާއްވާ ނިއުސްކޮންފަރެންސް އެއް މާލިއްޔަތު ކޮމިޓީގެ ފަރާތުން މިއަދު 2:30 ވާއިރު މި ތަނުގައި އޮންނާނެ. އެހެންވީމާ، މާލިއްޔަތު ކޮމިޓީގައި ހިމެނޭ ޕާޓީތަކުގެ ފަރާތުން އަޅުގަނޑު ބޭނުންވޭ ބައިވެރިވާން. އަދި ހުރިހާ މެންބަރުން ބައިވެރިވެވަޑައިނުގެންނެވި ކަމުގައި ވިޔަސް އެހެންވީމާ، ތި ބޭފުޅުން ހަމަޖައްސަވާ ގޮތެއްގެ މަތިން ތި ބޭފުޅުން މިއަދު 2:30 ވާއިރަށް ވަޑައިގެންދެއްވުމަކީ އަޅުގަނޑުގެ އެދުމެއް. ދެން 2 ވަނަ ކަމެއްގެ ގޮތުގައި އަޅުގަނޑު އިއްޔެ ދަންނަވާލިން އެޖެންޑާގައި މި އަޅުގަނޑު މިއަދު ހިމަނާނެ ކަމަށް ދައުލަތުގެ ވިޔަފާރި ކުންފުނިތަކާ ގުޅޭ ގޮތުން ޢަމަލުކުރަމުން ދާ އުސޫލުތަކާ ބެހޭ ގޮތުން އެންޓިކޮރަޕްޝަން ކޮމިޝަނުން ފިނޭންސް މިނިސްޓްރީ އަށް ފޮނުވި ސިޓީ އެއް މިތަނަށް ކޮޕީކުރައްވާފައި އޮތީމަ. އެހެންވީމާ، އެ މައްސަލަ އާ ބެހޭ ގޮތުން މަޝްވަރާކުރެއްވުމަށް އަޅުގަނޑު ނިޒާމީ މައްސަލައެއްތޯ. އާދެ، އިލްޔާސް ލަބީބު.
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:
ޝުކުރިއްޔާ. މީޑިޔާތަކުގެ ސަބްސިޑީޒް އާ ބެހޭ ގޮތުން ސަބް ކޮމިޓީން ނިންމެވި ރިޕޯޓު އަޅުގަނޑުމެން ކޮމިޓީ މެންބަރުންނަށް ކުރީގަ ލިބިފަ އެއް ނެތް. ދެން އިއްޔެ ކޮމިޓީ އަށް އައިތަނުން އަޅުގަނޑަށް ތަންކޮޅެއް ލަހުން އާދެވުނީ. ދެން ކޮމިޓީގައި ހަމައެކަނި އޭތި ޝެއަރކޮށްފައި ނިންމެވީމަ އަޅުގަނޑަށް ހީވަނީ އަޅުގަނޑަށް ވަގުތުކޮޅެއް ބޭނުންވާހެން އޭތި ދިރާސާ ކުރަން. އޭގެ އެނެކްސްތައް ވެސް ވަރަށް ބައިވަރު ހުރި އެޓޭޗުކޮށްފައި. އެހެންވީމާ، އޭތި ނިންމަވާއިރު އަޅުގަނޑުމެންނަށް ކޮންމެވެސް ވަރަކަށް ކޮމިޓީގެ އެހެން މެންބަރުންނަށް ވެސް ބެލޭނެ ވަގުތުކޮޅެއް ދިނުމަކީ އަޅުގަނޑުގެ އެދުމެއް. އެ ގޮތަށް ނިންމަވާފައި އެކަން އިޢުލާންކޮށްލެވިއްޔާ އަޅުގަނޑު މައްސަލަ އެއް އޮތީކީ ނޫން އެކަމަކު ބަލައިލަން ދިރާސާކޮށްލަން ވަގުތުކޮޅެއް ބޭނުންވާތީ އެ ވާހަކަ ދަންނަވާލީ. 

ރިޔާސަތުން ވާހަކަދެއްކެވުން:
އާދެ. އިއްޔެގެ ޖަލްސާގައި އެކަންވަނީ ނިމިފައި މިހާރު އިނގޭތޯ. އެއީ ސަބްކޮމިޓީގެ ފަރާތުން ރިޕޯޓު ހުށަހަޅުއްވާ އެ ރިޕޯޓަށް ގެންނެވި އިޞްލާޙަކާ އެކު ކޮމިޓީގެ ފަރާތުން ވަނީ އެ ރިޕޯޓު ނިންމަވާފައި. ދެން އަދި މި ދެންނެވި ނިންމެވުމުގެ މަތިން އަޅުގަނޑުމެން ވަނީ އޭތި މިހާރު މަޖިލިސްގެ ރައީސް އަށް ވެސް ރިޔާސަތަށް ވެސް ފޮނުވަން ހުރިހާ ކަމެއް ވެސް ނިމިފައި. އަދި އެކަން އިޢުލާން ކުރުމަށްޓަކައި މިއަދު ވަނީ ނިއުންކޮންފަރެންސް އަކަށް ވެސް ގޮވާލެވިފައި. އެހެންވީމާ، އެއީ ކްލޯސްޑް އިޝޫއެއްގެ ގޮތުގައި އަޅުގަނޑު ދެކެނީ. ޙަމްޒާ.

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:
އާދެ، އަޅުގަނޑު ދެކޭގޮތުގައި އިލިޔާސްގެ އެ ވާހަކަ އަކީ ރަގަޅު ވާހަކަފުޅެއް. ދެން އިއްޔެ މަޖިލީހުގެ ފްލޯ އަށް ހުށަހެޅިފައި އޮތް ކަމާ ގުޅޭ ގޮތުން އަޅުގަނޑު ވެސް ވާހަކަދައްކަން އެދިފައި އޮތީމަ ޖަލްސާ އަށް ހާޒިރުވެވޭ ގޮތް ނުވީ. ދެން އެހެންވީމާ، އަޅުގަނޑު ހިތުން  އަޅުގަނޑު ވެސް ޤަބޫލުކުރާގޮތުގައި އެ ބައިވަރު ބޮޑު ސިންގާ ރިޕޯޓެއްގެ ގޮތުގައި އަޅުގަނޑުމެންނަށް އޭތި ކުރީގަ ހިއްސާ ކުރެވިފަ އެއް ނެތް، އެ އެއް. ކުރީބައިގައި ފޮނުވިފަ އެއް. ދެން އަޅުގަނޑު ހަމަ އެހެންވީމާ، އެ ރިޕޯޓުގައި އެ ގޮތަށް އެހެން އޮތީމަ އަޅުގަނޑުމެންނަށް ދިރާސާނުކޮށް އޭގައި އަޅުގަނޑަކަށް ހަމަ ގައިމު ވެސް އެއްޗެއް ބުނާކަށް ނޭގޭނެ. ދެން އަޅުގަނޑު ވެސް ޤަބޫލުކުރަން ކޮމިޓީ އަށް ކުރީގައި އަޅުގަނޑުމެން އެދިފައި އޮންނާނެ ގޮތެއް. އެޖެންޑާ ކުރައްވައިގެން ކުރިޔަށް ގެންދިއުން. ދެން އެޖެންޑާގައި އެ ވާހަކަ އޮތް. އެހެންނަމަވެސް އަޅުގަނޑުމެންނަށް އެ ރިޕޯޓެއް ކުރީބައިގައި ބަލައެއް ނުލެވޭ. އެހެންވީމާ، އެ ވާހަކަ އަޅުގަނޑު ފާހަގަކޮށް އަޅުގަނޑު އެހާ އެ ކަމަށް ތާއީދު ނުކުރާ ވާހަކަ ދަންނަވަން. ޝުކުރިއްޔާ.
ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މި ރިޕޯޓާ ބެހޭ ގޮތުންތޯ ވާހަކަ ދައްކަންވީ. އާދެ، ތިޔާ ބެހޭ ގޮތުން... 
ރިޔާސަތުން ވާހަކަދެއްކެވުން:

އާދެ، އަޅުގަނޑު ދަންނަވާލަން ބޭނުން ވަނީ މި ސަބް ކޮމިޓީގެ ރިޕޯޓު ނިންމެވުމަށްފަހު އިއްޔެގެ ޖަލްސާ އަށް ވަނީ ހުށަހެޅިފައޭ.  އެޖެންޑާ ކުރެވިގެން ގަވާއިދުން. ދެން އެ ވަނީ އިއްތިފާޤުން އެކަން ނިންމަވާފައޭ. އެހެންވީމާ، އެ ކްލޯސްޑު އިޝޫ އެއް ކަމަށް އަޅުގަނޑު ދެކެނީ. އެހެންވީމާ، އެ ފުރުޞަތު އަޅުގަނޑަކަށް އެރުވޭކަށް ނޯންނާނެ. ދެން އަޅުގަނޑު މިއަދު އެޖެންޑާކޮށްފައި މިއޮތް އިޝޫ ދަންނަވާލާނަން. އިއްޔެގައި ވެސް ބައެއް ބޭފުޅުން ވަޑައިނުގެންނެވޭ ވާހަކަ ވިދާޅުވީމާ، އިޝޫއަކީ އެންޓިކޮރަޕްޝަން ކޮމިޝަންގެ ފަރާތުން ފޮނުއްވާފައި އޮތް ސިޓީ އެއް. މި ސިޓީގައި މި ބުނަނީ މަދަނީ ކޯޓުގެ ގަޟިއްޔާ ނަންބަރު 2009/565 ގެ ޙުކުމުގައި ވާ ގޮތުން ދައުލަތުގެ ވިޔަފާރި ކުންފުނިތަކުން ދައުލަތުގެ މާލިއްޔަތާ ބެހޭ ގަވާއިދަށް ޢަމަލު ކުރުމަކީ ކޮންމެހެން ލާޒިމު ކަމެއް ނޫން ކަމަށް ނިންމަވާފައި ވާ ކަމަށް. މި ކޮމިޝަނުން ހުށަހެޅޭ ޝަކުވާތަކާ ގުޅިގެން ދައުލަތުގެ ވިޔަފާރި ކުންފުނިތަކުން ޢަމަލުކުރަމުން ދާ އުސޫލުތަަކަށް ބަލާއިރު ބައެއް ކުންފުނިތަކުގައި ޢަމަލުކުރާނެ ވަކި އުސޫލުތަކެއް ނުވަތަ ގަވާއިދުތަކެއް ހަމަޖެހިފައި ނުވާކަން ފާހަގަކުރެވިފައިވެ އެވެ. އަދި އެކި ކުންފުނިތަކުން މާލީ ކަންތަކުގައި ޢަމަލުކުރައްވާ ގޮތް ވަރަށް ތަފާތުކަން ވެސް ފާހަގަކުރެވެ އެވެ. އެހެންކަމުން ހަރުދަނާ އުސޫލުތަކެއް ނެތި ކުންފުނިތަކުގެ ޕްރޮކިއުމަންޓާއި ރެކްރޫޓްމަންޓުގެ ކަންތައް ކުރިޔަށް ގެންދަވަނީ ނަމަ ކޮރަޕްޝަނުގެ މައްސަލަތައް އިތުރުވެގެންދާނެ ކަމަށް މި ކޮމިޝަނަށް ޤަބޫލުކުރެވޭތީ ދައުލަތުގެ ހުރިހާ ކުންފުނިތަކަކަށް ވެސް ހަމަހަމަ އުސޫލަކުން ޕްރޮކިއުމެންޓު ގައިޑް ލައިނަކާއި ރެކްރޫޓްމެންޓު ގައިޑު ލައިނެއް ވީހާވެސް އަވަހަކަށް އެކުލަވާލުމަށް ދެންނެވީމެވެ. އެހެންވީމާ، މި އެންޓި ކޮރަޕްޝަންގެ ފަރާތުން މި ވިދާޅުވަނީ އެ މަދަނީ ކޯޓުގެ މި ޙުކުމް އޮތީމަ މިހާރު މާލިއްޔަތާ ބެހޭ ޤާނޫނުގެ ދަށުން ހަދާފައި ހުރި ގަވާއިދުތަކުން މި ކުންފުނިތައް މި އޮތީ ބަރީޢަވުމަށް މަގުފަހިވެފައޭ. ދެން ބައެއް ކުންފުނިތަކުގައި މިކަހަލަ ޕްރޮސީޖަރ އެއް ނެތޭ. އެހެންވީމާ، މި ކަމާ ބެހޭ ގޮތުން އަވަސް ފިޔަވަޅެއް އަޅުއްވާށޭ. ދެން އަޅުގަނޑުމެންގެ ކޮމިޓީގެ މެންޑޭޓުގެ ތެރޭގައި މި އޮންނަނީ ކުންފުނީގެ ކަންތައްތައް ބެލުން. އެހެންވީމާ، އަޅުގަނޑުމެން މި ކަމާ ބެހޭ ގޮތުން ކުރަންވީ ކަމަކާ ބެހޭ ގޮތުން ތި ބޭފުޅުންގެ ލަފައަކަށް އަޅުގަނޑު ބޭނުންވަނީ. ފުރަތަމަ ރިޔާޟު ރަޝީދު.
ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑަށް ތި މައްސަލައަކީ ތީ ހަމަ އަޅުގަނޑުމެން ކަންބޮޑުވާންޖެހޭ ކަމެއް. އެއީ މިހާރު ވެސް ވަރަށް ގިނަ ޝަކުވާތަކާއި ޚިޔާނާތުގެ އެކިކަހަލަ މައްސަލަތައް އެބަ އާދޭ. ދެން މި ކޮމިޓީގެ މަސްއޫލިއްޔަތުގެ ތެރޭގައި ހިމެނޭ ކަމެއް ތި ކަމަކީ ތީ. އެހެންވީމާ، ހަމައެކަނި އެކަން އަޅުގަނޑު ފާހަގަކޮށްލަން. އެއީ މި ކޮމިޓީން މާލިއްޔަތު ޤާނޫނު ބުނާ ގޮތުން ވެސް ދައުލަތަށް ލިބޭ އާމުދަނީ ނޫނީ އެ ތަންތަނުގެ ބަޖެޓު، އަދި ކުންފުނިތަކުން ކުރާ ކަންތައްތައް އެކަންތައް ހިނގަމުންދަނީ ހަރުދަނާ ގޮތެއްގައިތޯ ބަލައި މިކަންކުރުމަކީ އަޅުގަނޑުމެން ކުރަންޖެހޭ ކަމެއް. އެހެންވީމާ، އަޅުގަނޑަށް ފެނޭ ތި ކަމާ ދޭތެރޭގައި މިތާ މި ކޮމިޓީގައި ހިމެނިވަޑައިގަންނަވާ ސިޔާސީ ޕާޓީތަކުގެ މެންބަރުން ހިމެނޭ ގޮތަށް ސަބް ކޮމިޓީ އެއް ނަގައިގެން ނަމަވެސް މިކަން ބަލާ މޮނިޓަރ ކުރެވޭނެ ރަގަޅު އިންތިޒާމެއް ހަމަޖެހޭނެ ގޮތަކަށް ކުރިޔަށް ގެންދަން. އެ ގޮތުން އޭގެ ތެރޭގައި ވަކިކަހަލަ ފޯމެޓެއް ތައްޔާރުކުރެވިގެން ވަކި ޚާއްޞަ ވަކިކަހަލަ މުހިއްމު ޕޮއިންޓުތަކެއް ގާއިމުކުރެވިގެން އުސޫލުތަކެއް ކަނޑައެޅިގެން މިހާރު ވެސް މާލިއްޔަތު ޤާނޫނު ވަރަށް ސާފު އަޅުގަނޑު ޤަބޫލުކުރާ ގޮތުގައި. އެހެންވީމާ، އެ ޤާނޫނު ބައްލަވާ ލެއްވީމަ ވެސް އަޅުގަނޑުމެންނަށް އެނގޭނެ ކިހިނެއްކަން މި ކަންތައް ކުރަންޖެހެނީ. ދިމާވެގެން މި އުޅޭ މައްސަލައަކީ ހެދިފައި ހުރި ޤާނޫނުތަކާއި ގަވާއިދުތަކާ އެއް ގޮތަށް އެ ބޭބޭފުޅުން ކަންތައް ނުކުރާކަން. އެހެންވީމާ، އެ ބޭބޭފުޅުންނާ ދޭތެރޭގައި ފިޔަވަޅު އެޅުން މިއީ ކުރަންޖެހޭ އެންމެ މުހިއްމު ކަމަކަށް މި އޮތީ. އަޅުގަނޑަކަށް ޤަބޫލެއް ނުކުރެވޭ ކޮންމެހެން އަޅުގަނޑުމެން އަލުން ޤާނޫނެއް މި ކަމުގައި ހަދަންޖެހޭނެ ކަމަކަށް. އަދި ގަވާއިދު ވެސް ހަދަންޖެހޭނެ ކަމަކަށް. މިހާރު އެބަ އޮތް ސަރުކާރުގެ މުދަލާއި ފައިސާ ބޭނުންކުރަންޖެހޭނެ ގޮތް. އަދި ވަކި އަދަދަކަށް ވުރެ މަތީ އަދަދެއް ބޭނުންކުރާ ކަމަށް ވެއްޖިއްޔާ ވަކި ވަރަކަށް ވުރެ އަގުބޮޑު އެއްޗެއް ގަންނަ ކަމަށް ވެއްޖިއްޔާ ވެސް އެ ގަންނަންޖެހޭ ގޮތް ވެސް އެބަ އޮތް. ހަމައެއާއެކުގައި މަޢުލޫމާތު ހޯދުމާއި ލިބިގަތުމުގައި މި ކަމަށް ވެސް ހަމަ އުސޫލުތަކެއް ކަނޑައެޅިފައި މިހާރު ވެސް އެބަ އޮތް. އަނެއްކޮޅުން ޤާނޫނުއަސާސީން ކޮންމެ ރައްޔިތެއްގެ މައްޗަށް ވެސް ލިބިފައި އޮންނަ ވަރަށް ބޮޑު ޙައްޤެއް އެއީ. އެހެންވީމާ، ޖުމްލަގޮތެއްގައި އަޅުގަނޑުމެން މި ބޮޑު ކޮމިޓީއެއްގެ ތެރޭގައި އަޅުގަނޑުމެންނަށް މިކަހަލަ ކަމެއް ނިންމާލުމަކީ އެހާ ފަސޭހަ ކަމަކަށް ވާނެހެނެއް އަޅުގަނޑަކަށް ހިއެއް ނުވޭ. ދެން ހަމަ އިއްޔެގައި ވެސް އަޅުގަނޑު ޚަބަރުގައި އަޑުއެހިން ދި.ޓީ.ވީގެ ޚަބަރުގައި ގޮވި ނޭޝަނަލް ޑިޒާސްޓަރ މެނޭޖުމެންޓު ސެންޓަރުން ވަރަށް ބޮޑު ޚިޔާނާތުގެ މައްސަލަތަކެއް ފެންމަތިވެގެން އުޅޭ ވާހަކަ. 27 ކަށްނޭނގެ 28 ކަށްނޭނގެ ވެހިކަލެއް އެތެރެކޮށްގެން ހަމައެކަނި އެންމެ ތަނަކުން 2 ކޯޓޭޝަން ގެނެސްގެން. މިއީ މިލިއަން މިލިއަން. 22 މިލިއަން ރުފިޔާގެ ވިޔަފާރި އެއް މި އޮތީ ދެ ތަނަކުން 2 ކޯޓޭޝަނެއް ގެނެސްގެން. މިއަދުގެ ސަރުކާރު އެންމެ ބޮޑަށް މި ކަމުގެ ހައްލެއް ހޯދަން މަސައްކަތް ކުރަންޖެހޭނެ. އަދުގެ ސަރުކާރު ރައީސް ނަޝީދު ވިދާޅުވެފައި އޮތީ ތިމަންނަގެ ސަރުކާރުން މި ކަހަލަ ޚިޔާނާތެއް ވި މީހަކު އެންމެ ވަގުތުކޮޅަކު ވެސް ނުބަހައްޓާނަމޭ. އެހެންވީމާ، އަޅުގަނޑުމެން ހަމައެކަނި ރައްޔިތުންގެ މަޖިލީހުގެ ސަމާލުކަމަށް އަންނަންޖެހޭ ކަމެއް ނޫން. ސަރުކާރުން ވެސް މިކަމާ ދޭތެރޭ ވަރަށް ބޮޑަށް ބަލާ މިކަމާ ދޭތެރޭ ފިޔަވަޅު އަޅަން ބޭނުންވެފައި އޮތް މައްސަލަ އެއް. އެހެންވީމާ، މި އިޝޫއަކަށް މި ކޮމިޓީގައި ނެތް އިޢުތިރާޟު ކުރާނެ އެއްވެސް މީހަކު. އެހެންވީމާ، އަޅުގަނޑުމެން އެބަޖެހޭ ހަރުދަނާ އުސޫލުތަކެއް މީގައި ގާއިމުކުރަން. މިކަމުގެ ސަބަބުން ސަރުކާރުގެ ތެރޭގައި ތިބި ބަޔަކު ވައްކަންކޮށްފި ކަމަށް ވަންޏާ ޚިޔާނާތް ވެއްޖެ ކަމަށް ވަންޏާ އޭގެ ޒިންމާވާންޖެހޭ ފަރާތެއް ސަރުކާރަކީ. މިނިވަން މުއައްސަސާތަކުން ކުރާ ކަންތައްތަކުން ޒިންމާވާންޖެހޭ އެބަ ރައްޔިތުންގެ މަޖިލީހުން. އެހެންވީމާ، ރައްޔިތުންގެ މަޖިލީހަކީ މިނިވަން މުއައްސަސާތަކުން އެފަދަ ކަމެއް ކޮށްފިއްޔާ އޭގެ ޒިންމާ ނަގަންޖެހޭ ބައެއް. ސަރުކާރުގެ ވުޒާރާތަކުންނާއި ކުންފުނިތަކުންނާ މިކަން ކޮށްފިއްޔާ ސަރުކާރުން މީގެ ޒިންމާ ނަގަންޖެހޭ އެބަ. ރައްޔިތުންގެ މަޖިލީހުން މިފަދަ ޢަމަލެއް ހިންގައިފި ކަމަށް ވަންޏާ ރައްޔިތުންގެ މަޖިލީހުން އޭގެ ޒިންމާ އެބަ އޮތް. އެހެންވީމާ، މިއީ އަޅުގަނޑުމެން މިހާރު ކަންބޮޑުވާންޖެހޭ ކަމެއް މީ. މިހާރުން މިހާރަށް މީގެ ހައްލު ހޯދަންޖެހޭ ކަމެއް. އެހެންނޫން ކަމަށް ވަންޏާ އަޅުގަނޑުމެންގެ މި ކޮމިޓީން ކުރަމުންދާ މަސައްކަތާއި އަދި އަޅުގަނޑުމެން ފާސްކޮށްލާ ދޫކޮށްލާ ބަޖެޓު ޚަރަދުކުރެވެމުން ދާ ގޮތާ ދޭތެރޭގައި އެބަ ސުވާލު އުފެދޭ އެބަ. އެހެންވީމާ، އަޅުގަނޑު ހަމަ އެދެން މިކޮމިޓީގެ މުޤައްރިރު ވެސް ހިމެނޭ ގޮތަށް ސަބް ކޮމިޓީ އެއް ނަގައިގެން މިކަން ގެންދާނެ ގޮތެއް އުސޫލެއް ކަނޑައަޅަން. އެހެންވީމާ، އެ އުސޫލުގެ އެ ގޮތަށް ކަނޑައަޅަން އަޅުގަނޑު ހުށަހަޅަން. ދެން އަޅުގަނޑު ރަނގަޅު އެއަށް ޢިއްޒަތްތެރި މެންބަރަކު ތާއީދުކޮށްގެން ސަބް ކޮމިޓީ އެއް ނަގައިގެން ގެންދާނެ އުސޫލުތަކެއް ކަނޑައެޅުމަށްފަހު އެ އުސޫލު މި ކޮމިޓީ އަށް ގެނެސްގެން އެ ގޮތަށް އަޅުގަނޑުމެން އެއްބަސްވާ އެއްބަސްވުމެއް ސަރުކާރުގެ ކަމާ ބެހޭ ފަރާތްތަކަށް އަންގަން. އަދި މަޖިލިސް ފްލޯ އަށް ވެސް އޭތި ފޮނުވައިގެން އެ މަޖިލީހުން އަޅުގަނޑުމެން ނިންމުމެއް ކަމުގައި ކަނޑައަޅަން. ޝުކުރިއްޔާ.
ރިޔާސަތުން ވާހަކަދެއްކެވުން:

އާދެ، އަޅުގަނޑަށް ހީވަނީ އިޝޫއަކަށް މި އުޅެނީ ދައުލަތުގެ މާލިއްޔަތާ ބެހޭ ޤާނޫނު އެއާ ކުންފުންޏާ ބެހޭ ޤާނޫނުގެ ދަށުން އުފައްދާފައި ހުރި ކުންފުނިތަކަކާ މި ދޭތީގައި ހުރި ތަފާތު ކަށްނޭނގެ މި އުޅެނީ. ދެން މި ޙުކުމުގައި މި އުޅެނީ އެ ކުންފުނިތަކަކަށް އެ ގަވާއިދު އެ އޮތް ގޮތަކަށް ނުހިގާނޭ. ދެން އެހެންނަމަވެސް ސަރުކާރުގެ 100 ޕަސެންޓު ހިއްސާވާ ކުންފުނިތަކެއް ވެސް ހުރޭ. އެހެންވީމާ، އެ ކުންފުނިތަކުން އެ ގޮތަށް ފްލޯ ކޮށްފާނެ ކަށްނޭނގެ. ދެން ހަމައެއާއެކު އަޅުގަނޑުމެން މި މަސައްކަތްކުރިން އެމް.ޓީ.ޑީ.ސީ ލައްވާ އިނގޭތޯ. އެމް.ޓީ.ޑީ.ސީ އަށް މައްސަލަތައް ދިމާވެގެން އެ ތަނުގެ މައްސަލަތައް އެންޓިކޮރަޕްޝަން ބޯޑަށް ދިޔައިމަ އަޅުގަނޑުމެން އެ މީހުންނަށް އަންގައިގެން އެ މީހުން ލައްވާ އެ މީހުންނަށް ވަކި މުއްދަތެއް ދީގެން އެ މީހުން ލައްވާ ޕްރޮކިއުމެންޓު ގައިޑްލައިނަކާއި ރެކްރޫޓްމެންޓު ޕޮލިސީ އާ އެއްޗިހި ހެއްދުވިން. އެހެންވީމާ، އެކަހަލަ ހިސްޓްރީ އެއް ވެސް ކޮމިޓީގައި ކުރެވިފައި ހުރި މަސައްކަތުގެ ތެރޭގައި އޮންނާނެ. އެމް.ޓީ.ޑީ.ސީގެ ފަރާތުން އެމް.ޓީ.ޑީ.ސީގެ ބޯޑުން އެ ޕްރޮކިއުމެންޓު ޕޮލިސީ އާ އެއްޗިހި އިންޓަރނޭޝަނަލް ބެސްޓު ޕްރެކްޓިސް އާ އެއްގޮތް ވާ ގޮތަށް ހެއްދުން. އެހެންވީމާ، މިއީ މި އުޅޭ ތަފާތަކީ ވެސް. ސަރުކާރުގެ އޮފީސްތަކާއި ތަންތަނުން މާލިއްޔަތާ ބެހޭ ޤާނޫނަށް ޢަމަލުކުރާނެ. ގަވާއިދަށް ވެސް ޢަމަލުކުރާނެ. ކުންފުނިތަކަކީ ކުންފުންޏާ ބެހޭ ޤާނޫނުގެ ދަށުން ހެދިފައި ހުރި އަދި އެހެން ޕާރޓުނަރުން ވެސް ހިމެނޭ އެހެން ހިއްސާދާރުން ވެސް ހިމެނޭ ތަންތަން ކަމަށް ވާތީ ހެން އަޅުގަނޑަށް ހީވަނީ މި ޙުކުމް މި ގޮތަށް އައިސްގެން މި އުޅެނީ. ދެން އަޅުގަނޑުކަށް ވެސް މިކޭސްގެ ތަފްސީލެއް ނޭނގެ. ޢަބްދުﷲ އަބްދުއްރަޙީމް. ނާޝިޒު ދެން ސަލީމް.
މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
 ޝުކުރިއްޔާ. އެންމެ ފުރަތަމައިނުން އަޅުގަނޑު ވެސް ހަމަ ފާހަގަކޮށްލަން ބޭނުންވަނީ ޤަޟިއްޔާގައި މި ޙުކުމް ކަނޑައެޅިފައިވާ ގޮތެއް ސާފުކޮށްލަން ބޭނުމޭ. އޭރުން އަޅުގަނޑުމެންނަށް އިނގޭނީ މި މައްސަލައިގައި ކުންފުނިތަކުގެ ޒިންމާވެފައި ނޫނިއްޔާ ކުންފުނިތަކަށް މިކަން ލާޒިމް ނުކުރީ ކޮން ސަބަބުތަކެއް ވެގެންތޯ. އެހެންނޫނީ އަޅުގަނޑުމެންނަކަށް ނޭނގޭނެ. މިހާރުން މިހާރަށް ބުނާކަށް ކުންފުނިތަކަށް މި ލާޒިމް ކުރީ ކީއްވެގެންތޯ. މިސާލަކަށް ވެދާނެ މީހަކު ދަޢުވާކޮށްފާނެ ކުންފުންޏަކާ ދެކޮޅަށް ދައުލަތުގެ މާލިއްޔަތު ގަވާއިދާ ޚިލާފަށޭ ކިޔާފައި. އެހެންކޮށްފައި އޮންނަ ދަޢުވާއެއް ވެސް އޮވެދާނެ. އެހެންވީމާ، މި ޤަޟިއްޔާ އަޅުގަނޑުމެންނަށް އެބަޖެހޭ ފުދޭވަރަކަށް ބޮޑަށް ދިރާސާކުރަން. ދެން 2 ވަނަ ނުކުތާއެއްގެ ގޮތުގައި އަޅުގަނޑު ފާހަގަކޮށްލަން ބޭނުންވަނީ ދައުލަތުގެ ވިޔަފާރި ކުންފުނިތައް މިހުންނަނީ އެކި ގޮތްގޮތަށް. ކުންފުނީގެ ޤާނޫނުގެ ދަށުން ހެދިފައިވާ ބައިވަރު ކުންފުނިތައް އެބަހުރި. އޭގެތެރޭގައި 100 ޕަސެންޓު ސަރުކާރު ހިއްސާވާ ކުންފުނިތައް އެބަހުރި. އަދި ހަމަ އެ ހިއްސާވާ ކުންފުނިތަކުގެ ތެރެއިން ސަބްސިޑައިރީ ކުންފުނިތައް އެބަހުރި އުފެދިފައި. އަދި ހަމައެއާއެކު ޕަބްލިކް ލިމިޓެޑް ކުންފުނިތައް އެބަހުރި އުފެދިފައި. ސަރުކާރާއި ޢާއްމުން ހިއްސާވާ ގޮތަށް. އަދި ވަކި ޚާއްޞަ ކަންތައްތަކެއް ކުރަންވެގެން ކޯޕަރޭޝަން ސްޓައިލްގެ ކުންފުނިތައް ވެސް ނޫނިއްޔާ ކޯޕަރޭޝަން ގޮތުގައި ވިޔަފާރިކުރާ ތަންތަން ވެސް އެބަހުރި އުފެދިފައި. އަޅުގަނޑުމެން ޤަބޫލުކުރަން އެބަޖެހޭ ދައުލަތުގެ މާލިއްޔަތު ޤާނޫނު ހިގަންޖެހޭނެ އެޓް އަ ބްރޯޑަލް ލެވެލް އެއްގައި. އެކަމަކު ހަމައެއާއެކުގައި އަޅުގަނޑުމެން ޤަބޫލުކުރަން ވެސް ޖެހޭ ޕަބްލިކް ކުންފުނިތަކަށް ބޭފުޅުން އެޑޮޕްޓު ކުރާ ކޯޑެއް، ކޯޑް އޮފް ކޮންޑަކްޓެއް ޕްރޮކިއުމެންޓް ޕްރޮސީޖަރސް އަށާއި ރެކްރޫޓްމެންޓު ގައިޑް ލައިނަކަށް އެ ބޭފުޅުން އެ ޑޮޕްޓު ކުރާ ކޯޑެއް އޮންނަންޖެހޭނެ. އެއީ ކަށްނޭނގެ އަޅުގަނޑުމެން މީގައި ޓްރާންސްޕޭރެންސީ އެންމެ ބޮޑަށް ބެލޭނެ ގޮތަކީ ވެސް. މި ކޯޕަރޭޓް ގަވަރނަންސް ކޯޑަކީ ވެސް އިންޓަރނޭޝަނަލީ އޮތް އެއްޗެއް. އޭތި އެޑޮޕްޓު ކުރުން ވެސް މި އޮތީ ބައެއް ކުންފުނިތަކުން ނޫނިއްޔާ ބައެއް ގްރޫޕްތަކުން މަސައްކަތްކޮށްގެން އެ އެޕްލައިވާ ގޮތަކަށް. ނަގައިގެން އެ އެޕްލައިކޮށްގެން ނޫނީ އެ އެޑޮޕްޓުކޮށްގެން މި އުޅެނީ. ދެން މުޤައްރިރުގެ ވާހަކައިގައި ވެސް ފާހަގަކޮށްލައިފި އެމް.ޓީ.ޑީ.ސީގެ ޕްރޮކިއުމެންޓު މެނުއަލެއްގެ ވާހަކަ. އެމް.ޓީ.ޑީ.ސީ އަށް ވުރެ ޙަޤީޤަތުގައި އެމް.ޓީ.ސީ.ސީ ގައި ޕްރޮކިއުމެންޓު މެނުއަލް އާއި ރެކްރޫޓްމެންޓު ގައިޑްލައިން އެ ކުންފުންޏަށް މާ ރަނގަޅަށް އޮންނާނެ. ދެން އަޅުގަނޑުމެންނަކަށް ނޭނގެ. އެސް.ޓީ.އޯގެ މިކަހަލަ ޕްރޮކިއުމެންޓު ގައިޑް ލައިނާއި ރެކްރޫޓްމެންޓު ގައިޑްލައިނާއި އަދި މީހުންނަށް ލާރި ދިނުމުގެ ކަންތައް މި ހުންނަނީ ކިހާ ހިސާބެއްގައި ކަމެއް. އެހެންވީމާ، އަޅުގަނޑު ބޭނުން ހަމަ މި ހުރިހާ ކުންފުނިތަކެއްގެ މީހުންނަށް އެ ފްލޯ ކުރާނެ ގައިޑްލައިންތަކެއް އެކަށައަޅާނެ މުއްދަތުތަކެއް ދީފައި އެ ގައިޑް ލައިންތަކަކީ އެންޓިކޮރަޕްޝަނަށް ވެސް ޤަބޫލުކުރެވޭ އަދި ރައްޔިތުންގެ މަޖިލީހަށް ވެސް ޤަބޫލުކުރެވޭ އަދި ނުވިތާކަށް ސަރުކާރުގެ އެހެނިގެން ވުޒާރާތަކަށް ވެސް ޤަބޫލުކުރެވޭ ގައިޑްލައިންތަކެއް ޕަބްލިޝްކޮށްގެން އެއާ އެއްގޮތަށް ޢަމަލުކުރުމަށް ގެންދިއުމަށް ލާޒިމުކުރެވޭނެ ގޮތްތަކެއް ހަދަން. މިއީ ކަށްނޭނގެ އަޅުގަނޑުމެން މިހާރު ކުރެވޭނެ އެންމެ ފަސޭހަގޮތަކީ މިކަން. އެއީ އަޅުގަނޑުމެންނަކަށް ހުރިހާ އަމުރެއް ހުރިހާ އެންމެންނަށް ބަލާފަކާ އަބުރެއްލާ އެއްގެ މި ކަހަލަ ކޯޑެއް ނޫނިއްޔާމު އެއްޗެއް އެޑޮޕްޓު ކުރާކަށް މަޖުބޫރެއް ވެސް ނުކުރެވޭނެ. މަޖުބޫރުކުރެވޭނެ ޤާނޫނެއްގެ ސިފައިގައި. އެ ހިސާބުން ދެން ހުރިހާ އެންމެން އެއް ގޮތަކަށް ވާންޖެހޭނެ. އެކަމަކު ޤާނޫނެއްގެ ސިފައިގައި ވަރަށް ބައިވަރު ކަންތައްތަކެއް ސްޓްރިކްޓުކޮށްފައި އެޑޮޕްޓުކޮށްފި ކަމަށް ވަންޏާ ދެން އެ ހިސާބުން އަޅުގަނޑަށް ހީވަނީ އޭގެ މާ ބައިވަރު މައްސަލަތައް ނިކުންނާނެހެން. ޝުކުރިއްޔާ.
އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ފާހަގަކޮށްލަން ބޭނުންވަނީ މި ދެކެވެނީ ދައުލަތުގެ ހިއްސާ ވާ ކުންފުނިތަކެއްގެ ވާހަކަ. ނޫނީ ދައުލަތުން %100 އޯން ކުރާ ކުންފުނިތަކުގެ ވާހަކަ އެއް. އެހެންވީމާ، ދައުލަތް އައިމާ އެ ނިސްބަތްވަނީ ރައްޔިތުންނަށޭ. އެހެންވީމާ، ރައްޔިތުންގެ ފައިސާ ނޫނީ ރައްޔިތުންގެ އިންޓްރަސްޓެއް ހުރި ކަމެއް ވެއްޖިއްޔާ އެކަމުގެ އެކައުންޓިބިލިޓީ އެއް އޮންނާނެ ގޮތެއް އޮންނަންޖެހޭނެ. ދެން މަދަނީ ކޯޓުން މި ގޮތަށް ޙުކުމެއް އިއްވާއިރު މީގެ ދޭހައަކީ މާލިއްޔަތު ޤާނޫނަށް އެމީހުން ޢަމަލުކުރުން އެއީ ލާޒިމު ކަމެއް ނޫނޭ. އެހެންނަމަވެސް އަޅުގަނޑު ދަންނަވާނީ ދައުލަތުގެ އެއްޗެއް ކަމަށް ވަންޏާ މާލިއްޔަތު ޤާނޫނުގައި ވާ ގޮތުގެ މަތިން އެކަން ކުރިއަށް ދާންޖެހޭނޭ. އެއީ މާލިއްޔަތު ޤާނޫނު ޙަޤީޤަތުގައި މި ޙިމާޔަތްކުރަނީ ރައްޔިތުންގެ އިންޓްރަސްޓު، ރައްޔިތުންގެ ފައިސާ. އެހެންވީމާ، އެ ކޮންޕޯނަންޓު މި ކުންފުނިތަކުގައި ހިމެނޭ ކަމަށް ވަންޏާ އެ އުސޫލުން އެކަން ބެލެންޖެހޭނޭ. ބެލެހެއްޓެން ޖެހޭނެ. ނޫނީ ރައްކާތެރި ކުރެވެން ޖެހޭނެ. ދެން މި އޮތީ ކުންފުންޏާ ބެހޭ ކޮންޕެނީޒް އެކްޓު ނޫނީ ކޮންޕެނީން މި ރިޕޯޓުކުރަންޖެހޭ ކަންތައްތައް. އޭގައި މި އޮންނަނީ އިންޓަރނޭޝަނަލީ އެކްސެޕްޓެޑް އެކައުންޓިންގ ޕްރިންސިޕަލްސް ފޮލޯކޮށްގެން އެ ރިޕޯޓުކުރަންޖެހޭ ރިޕޯޓިންގްސް ގެންދިޔުން. އެކަމަކު އޭގައި ވެސް އަޅުގަނޑުމެން ބަލާބެލުމަށް މި އޮންނަނީ ވަރަށް ވޭގުކޮށް މި ބައެއް ކަހަލަ. މިސާލަކަށް ޕްރޮކިޔުމަންޓާއި މިކަހަލަ ކަންތައްތައް މިއީ އެކިއެކި މެނުއަލްސް ފޮލޯކުރެވިދާނެ ކަންތައްތައް. އެއީ މިސާލަކަށް ދަންނަވަންޏާ އިންޓަރނޭޝަނަލީ އެކްސެޕްޓެޑް އެކައުންޓިންގ ޕްރިންސިޕަލްސް އަށް ފޮލޯކޮށްފިއްޔާ އެ އޮންނަނީ ތަފާތު މިންގަނޑުތަކެއް. އެސް.އެސް.އޭ.ޕީ ޔޫ.ކޭ ސްޓޭންޑަޑްސް އަށް އެ ގޮސްފިއްޔާ އެ ހުންނާނީ ތަފާތު މިންގަނޑުތަކެއް. އެހެންވީމާ، އަޅުގަނޑުމެން މުޤައްރިރު ވިދާޅުވިހެން މިސާލަކަށް އެމް.ޓީ.ޑީ.ސީ ގައި އެ ބޭފުޅުން ލައްވާ ގައިޑުލައިން ސްކޭން ގެންނަވައިގެން އެކަން ބެއްލެވި ވާހަކަ އެއް ވިދާޅުވެއްޖެ. ހަމަ އެ ގޮތަށް އަޅުގަނޑަށް ހީވަނީ އަޅުގަނޑުމެން މަސައްކަތް ކުރަންވީ މީގައި މި ގަވަރމަންޓު ރައްޔިތުންގެ އިންޓްރަސްޓު ނޫނީ ދައުލަތުގެ އިންޓްރަސްޓެއް އޮންނަ ތަންތަނަށް މީގައި އެ ޖެނެރަލް ގައިޑުލައިނެއް އޮންނަން އެ ކަމަށް. ވަކި ކުންފުންޏެއް ކޮންމެ ފަހަރަކު މިހެން ދިމާވީމަ، އެކަމަކަށް ގައިޑްލައިނެއް ހަދާ އުސޫލު ދޫކޮށްލާ މި ކަމަށް އިން ޖެނެރަލް އަޅުގަނޑުމެން ހައްލެއް ހޯދަން މަސައްކަތްކުރަން. އެހެންވީމާ، އެކަން އަޅުގަނޑަށް ފެންނަ ވާހަކަ ދަންނަވަން. 

އޭދަފުށި ދާއިރާގެ މެންބަރު އަޙްމަދު ސަލީމް ވާހަކަދެއްކެވުން:

ޝުކުރިއްޔާ. އަޅުގަނޑު ފުރަތަމަ ސުވާލުކޮށްލަން ބޭނުންވަނީ މާލިއްޔަތު ގަވާއިދާ ތޯ އެއީ. މާލިއްޔަތު ޤާނޫނުގެ ދަށުން ހަދާފައި އޮތް ގަވާއިދާ ބެހޭ އެ އެއްޗަށްތޯ ނޫނީ މާލިއްޔަތު ޤާނޫނަށްތޯ. ގަވާއިދަށް. އެހެން ކަމަށް ވަންޏާ އެ މީހުން މާލިއްޔަތު ޤާނޫނަށް އެބަ ޢަމަލުކުރަންޖެހޭތާ. ދެން އޭގެ ދަށުން ހެދޭ ގަވާއިދުގައި ބައެއް ކަންތައްތައް ހުރެދާނެ ފަހަރެއްގައި ވިޔަފާރި ކުންފުނިތަކަށް ދަތިވާކަހަލަ މައްސަލަތަކެއް. މިސާލަކަށް ބޭރުން މުދާ ގެނައުމާ ކަންތައްތަކެއް ހުރެދާނެ. އެހެންވީމާ، އަޅުގަނޑަށް ހީވަނީ ހަމަ މީގައި އަޅުގަނޑުމެން މީގައި އުސޫލުތަކެއް ހަމަ ޖެހޭނީ ހަދަންހެން ޖެހޭނީ. ދެން މީގައި މިހާރު ދާ އުސޫލުން ވާ ގޮތަކީ ޙަޤީޤަތުގައި ވެސް ރިޔާޟު ވިދާޅުވިހެން ވަރަށް ބޮޑަށް ކޮރަޕްޝަނަށް މަގުފަހި ވާ ގޮތަށް ކަންތައްތަކެއް އެބަ ކުރޭ އެ ކުންފުނިތަކުން. މިހާރު ވެސް އަޅުގަނޑާ ހަމައަށް ވެސް އައިސްފައި އެބަހުރި ވަރަށް ގިނަ މައްސަލަތައް. ދެން މިހާރު އަޅުގަނޑު އެ އެއްޗެހިތައް ދިރާސާކުރަމުން މި ދަނީ. ދޭން އޭގެ ވަރަށް ގިނަ މައްސަލަތަކެއް އަޅުގަނޑު އަތުގައި އެބަ ހުރި. މިހާރު ވެސް އޭގެ ތެރެއިން އެއް މައްސަލަ އެއް މިހާރު ވެސް ވީ އެންޓިކޮރަޕްޝަން ބޯޑަށް ގޮއްސަ. އެއީ ޑިޒާސްޓަރ މެނޭޖުމަންޓު ސެންޓަރުން އެތައް ވެހިކަލެއް ހަމަ ގަވާއިދާ ޚިލާފަށް ވަރަށް މަކަރުވެރި ގޮތެއްގައި އޮޅުވާލައިގެން ގެނައި އެއްޗެހިތަކެއް. ދެން އެހެންވީމާ، އެ މައްސަލަތައް ވެސް އެބައުޅޭ. އެހެންވީމާ، އެ ލިބޭ ބޭރުގެ އެހީގެ ދަށުން ލިބިފައިހުރި ފައިސާތަކަކުން އެކަން ކޮށްފައި ވެސް ހުރީ. މިހާރު އަޅުގަނޑަށް ހީވަނީ ބޭރުގެ އެހީ ދިން ފަރާތުން ވެސް އެ މައްސަލަ ޖައްސައިގެންހެން އުޅެނީ. އެހެންވީމާ، މިއީ ސަރުކާރަށް ލިބޭ ވަރަށް ބޮޑު ހުތުރު ނަމެއް. ބޭރުގެ އެހީ ދިނުމުގައި ވެސް މީގެ ސަބަބުން ދަތިތަކެއް ކުރިމަތިވެދާނެ. އެހެންވީމާ، މިއީ ވަރަށް އަވަހަށް ކުރަން ވެއްޖެ ކަމެއް. ދެން ރިޔާޟު ވިދާޅުވި ގޮތަށް ދެން ކޮންމެހެން ސަބް ކޮމެޓީ އެއް އަދި ހެދިޔަސް ނުހެދިޔަސް މިކަން ވީހާވެސް އަވަހަކަށް ގަވާއިދެއް ހަދާ ނިންމާލުމަކީ އަޅުގަނޑު ވެސް ވަރަށް ބޮޑަށް އެދޭ ކަމެއް. ޝުކުރިއްޔާ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ފާހަގަކޮށްލަން ބޭނުންވަނީ މިނިސްޓްރީން ފޮނުއްވާފައި އޮތް ސިޓީއެއްގެ ކޮޕީއެކޭ މިއީ އަޅުގަނޑުމެން. ދެން އަޅުގަނޑުމެންނަށް ފޮނުވާފައި ހުރި މަސައްކަތް ސީދާ އެބަހުރި. އަޅުގަނޑު ނުދަންނަވަން މި މަސައްކަތަކީ މުހިއްމު މަސައްކަތެއް ނޫނެކޭ. އެހެންނަމަވެސް އަޅުގަނޑުގެ ހިތަށް އަރާ މުޤައްރިރު ކޮންގޮތަކަށް ކޮބައިތޯއޭ އުސޫލަކީ. އަޅުގަނޑުމެންނަށް ސީދާ އަޅުގަނޑު ވެސް ޤަބޫލުކުރަން މި ގަވާއިދުގައި ބުނާ ގޮތުން އަޅުގަނޑުމެންގެ އޯން އިނީޝިއޭޓިވުގައި މަސައްކަތްތައް ކުރެވޭނެ. އެހެންނަމަވެސް ހަމަ މުހިއްމު މަސައްކަތްތަކެއް ތާވަލު ކުރެވިފައި އޮއްވާ މިހާރު މި ސިޓީ އަޅުގަނޑުމެންނަށް މި އޮތީ  12 އޭޕްރީލުގައި. އޭގެ ކުރީގައި އެޖެންޑާ ކުރެވިފައި ހުރި ކަންތައްތައް އެބަހުރި. އޮއްވާ މި ކަންތަކަށް ތިހާ އިސްކަމެއް ދެއްވައިގެން ތި ގެންދަވަނީ ކޮން އުސޫލެއް. އެއީ ސިޓީ އެއްގެ ފިނޭންސަށް ފޮނުވާފައި އޮތް ސިޓީއެއްގެ ކޮޕީ އެއް އަޅުގަނޑުމެންނަށް ފޮނުވާފައި މި އޮތީ. އެހެންވީމާ، އަޅުގަނޑު ޤަބޫލުކުރާ ގޮތުގައި ކޮންމެވެސް ހަރުދަނާ އުސޫލުތަކަކަށް ކޮމެޓީ ގެންދަންޖެހޭނެ. އެހެންވީމާ، މި ތަނަށް އެޑްރެސް ނުކުރެވި އޮތް މައްސަލައަކަށް މި ކަންތައް ކުރަން އުޅުން. ދެން އެހެންވީމާ، އަޅުގަނޑުގެ ފުރަތަމަ ނުކުތާއަކީ މި އެޖެންޑާ ކުރެވުނު ގޮތާ މެދު އަޅުގަނޑު ސުވާލު އުފައްދަން. ދެ ވަނަ ނުކުތާ އަކީ އަޅުގަނޑު ޤަބޫލުކުރާ ގޮތުގައި މިކަން އެޖެންޑާ ކުރައްވާފައި މި އޮތީ ރަނގަޅަކަށް ނޫން. ދެން އެޖެންޑާ ކުރައްވައިގެން މުޤައްރިރު ގެންދަވާތީ އަޅުގަނޑު މި އިޝޫ އާ ބެހޭ ގޮތުން ދަންނަވާލަން ބޭނުންވަނީ ފުރަތަމައިނުން ޝަރުޢީ މަރުޙަލާގައި ކޯޓުން ކޮށްފައި އޮންނަ ޙުކުމެއްގެ ތެރެއަށް އަޅުގަނޑުމެން ވަންނަން މި ގަސްތުކުރަނީ ކޮންއުސޫލަކުންތޯ. އެއީ ވަރަށް ތަފްސީލީގޮތެއްގައި ދިރާސާ ކުރައްވާފައި ކަމަށް އަޅުގަނޑު ޤަބޫލުކުރަނީ ކޯޓުން ޙުކުމެއް ކުރައްވާނީ. އަޅުގަނޑުމެންނަކަށް އަދި މި ތާނގައި ގަވާއިދެއް ވެސް ބަލަ އެއް ނުލެވޭ. ޤާނޫނެއް ވެސް ބަލައެއް ނުލެވޭ. އަދި ކުންފުނިތަކުގައި ހުންނަ އޮޕަރޭޝަނަލް މެނުއަލްތަކެއް ވެސް ބަލަ އެއް ނުލެވޭ. ނުލެވި އަޅުގަނޑުމެން މި ޚިޔާލުތައް ފާޅުކުރަމުން މި ގެންދަނީ. ދެން އަޅުގަނޑަކަށް މިއަކުންނެއް ނުފެނޭ ތި ސަރކިޔުލޭޓު ކުރައްވާފައި ހުރި ތަނެއް، އެ މަޢުލޫމާތުތަކެއް އަޅުގަނޑުމެން ބަލައިލަން. އެހެންނޫން ނަމަ އަޅުގަނޑުމެންނަށް ތަންކޮޅެއް އެކްސްޓެންސިވް ގޮތަކަށް އެއާ ބެހޭ ގޮތުން ވާހަކަދައްކާލެވިދާނެ. ދެން އަޅުގަނޑު ފާހަގަކޮށްލަން ބޭނުންވާ އަނެއް ނުކުތާއަކީ އަޅުގަނޑުމެން ކަންކަމަށް ޖަޖުމަންޓު ނުވަތަ އެ ކަންކަމަށް އަމިއްލައަށް ނިންމުންތައް ނިންމަން ވާނީ ކަމާ ބެހޭ ދިރާސާތައް ކުރުމަށްފަހުގައޭ. އަމީންޢާއްމަކަށް މި ތަނުން ދެފަހަރު އިޢުލާނު ކުރީމަ ވެސް އެންމެ ބޭފުޅަކު ކުރިމަތިލީ. ދެން އަޅުގަނޑުމެން ދުރުގައި ތިބި ބަޔަކު އެއްވެސް މީހަކު ނުލާ ހަމަ މިތާ ހުރި މީހާލައްވައިގެން ނިންމާލީއޭ. އެހެނެއް ނޫން. އެއީ އެކަން ދިރާސާކޮށްފައި އެ ބެލީމަ އެބަ އެނގޭ ދެ ފަހަރު އިޢުލާނުކޮށްގެން ވެސް އެކަކު ވެސް ނުލިކަން. އެހެންވީމާ، އަޅުގަނޑުމެން ކަމެއް ވާހަކަ އަކީ ދެ ފަރާތަކުންނޭ ހުށަހަޅާފައި އޮތީ، އެއް ފަރާތަކުންނޭ. އަޅުގަނޑުމެންނަކަށް ނޭނގޭ އެ ކަމެއް. އެ ކަމާ ބެހޭ އެ ކޮންމެ އިޝޫއަކާ ގުޅޭ ގޮތުން ވެސް އެ ހުރި ހުރިހާ އެއްޗެއް ބަލާފައި އަޅުގަނޑުމެން ކަންކަމަށް ޖަޖުމަންޓު ދޭން ވާނީ. އެހެންވީމާ، އަޅުގަނޑު ދެކޭގޮތުގަ ނަމަ މި އޮޕަރޭޝަނަލް އީޒް އޮންނަންޖެހޭ. އެހެންނަމަވެސް ހަމައެއާއެކުގައި އަޅުގަނޑުމެން އެބަޖެހޭ ކޮރަޕްޝަން މިނިމައިޒުކުރަން ވެސް. އެހެންވީމާ، އެ ގޮތަށް ބެލެންސެއް ސްޓްރައިކު ކުރަންޖެހޭނެ ކަމަށް އަޅުގަނޑު ދެކެނީ. ދެން ޕްރޮކިޔުމަންޓު ވަކި ސްޓޭންޑަޑަކަށް ފައްތައިގެން ގެންދެވިދާނެތޯ ސުވާލަކީ. ދެން އެހެން ސްޓޭންޑަޑައިޒުކޮށްގެން ގެންދެވެން އޮތް ނަމަ އެއީކީ މައްސަލަ އެއް ނޫން. އެ ކުންފުންޏެއްގެ ވިޔަފާރީގެ ބާވަތާއި އެ ކުންފުނީގެ ކަންތައްތައް ގެންދާ ގޮތަށް ބަލާއިރު އަޅުގަނޑުމެންނަށް ސްޓޭންޑަޑައިޒްޑު އެއްޗެއް ދެވިދާނެތޯ. ދެން އަދި މީގެ ތަފާތު ގެންނަންޖެހޭނެ ކަމަށް އަޅުގަނޑުމެން ބަލަންޖެހޭ ނުކުތާ އެއް އެބަ އޮތް. %100 ސަރުކާރު ހިއްސާ ވާ ކުންފުންޏާއި އަމިއްލަ ޕަބްލިކް ލިސްޓަޑް ކުންފުނިތަކާ ދެން އަދި ސަރުކާރުގެ މައިނޯރިޓީ ޝެއަރ އޮންނަ މި ދެންނެވީ %20 އަށް ވުރެ ކުޑަ. ދެން ކޮންމެ ގޮތެއް ވިޔަސް އަޅުގަނޑުމެން މި އޮޑިޓިންގ ސްޓޭންޑަޑްސްގެ ދަށުން ބަލަންޏާ %20 ން ދަށްވަންޏާ އެއީ އިންފުލުއެންސް ފޯރުވޭ ހިއްސާއަކަށް ނުވޭ. ނުފޫޒު ފޯރުވޭ ހިއްސާއަކަށް ނުވޭ. އެހެންވީމާ، މުޤައްރިރު މި ދެންނެވި ނުކުތާތަކަށް ފުރަތަމަ ބަލައިލަންޖެހޭ. ފުރަތަމަ ޕްލިނިމިނަރީ އަޅުގަނޑުގެ އިޝޫއަކީ މި ތަނަށް ކޮޮޕީއަކަށް ފޮނުވާފައި އޮންނަ އެއްޗެއް އެޖެންޑާގައި ކުރީގައި ކަންތައްތައް ކުރެވިފައި އޮއްވާ ކީއްވެތޯ ގެންދަވަނީ. ދެ ވަނަ ކަމަކީ މި ދެންނެވި ގޮތަށް ގެންދެވިދާނެތޯ. މިސާލަކަށް މި ތަނަށް ކޮޕީ އެއް ފޮނުވީމަ، އެ ކޮޕީ. ދެން އަޅުގަނޑު އެއްގޮތަކަށް ވެސް ހަމަ މި ތާނގައި ޗެލެންޖެއް ނުކުރަން މުޤައްރިރަށް ލިބިވަޑައިގަންނަވާ ބާރުގެ ދަށުން އަޅުގަނޑުމެންގެ ކޮމެޓީ އަށް ލިބިފައި ކުރަންޖެހޭ މަސައްކަތެއް ކުރުމަކަށް. އަޅުގަނޑު އެކަން ގެންނަވާފައި އޮތް ގޮތާ ބެހޭ ގޮތުން އަޅުގަނޑު ސުވާލު މި ކުރީ. ސުވާލުކުރަނީ އެ ކޮޕީއަކަށް ބިނާކޮށް އެޖެންޑާގެ އެހެންކަންތައްތައް ހުއްޓާ. އެހެނެއް ނޫން އެ ކޮޕީއަށް ބިނާނުކޮށް ނަމަވެސް ވާހަކަ އަކީ މިކަން ނޯޓިސް އަށް އައިސްފައި އޮތީމާ ކުރެއްވިޔަކަސް އަޅުގަނޑުގެ މައްސަލަ އެއް ނެތް. އެހެންވީމާ، މި ދެންނެވި ނުކުތާތައް އަޅުގަނޑު ފާހަގަކޮށްލަން ބޭނުން. ދެން އަޅުގަނޑަށް ބޮޑަށް ވަރަށް ބޮޑަށް އެދެން މި ކޮމެޓީގެ މުޤައްރިރު އަޅުގަނޑުމެންނަށް މި ދެންނެވި ޖަޖުމަންޓާއި ދެން އައިއްސަ އެ ކަމާ ބެހޭ ހުރިހާ މެޓީރިއަލްސް ޕްރޮވައިޑުކޮށްދީ ފުުރުޞަތު ދިނުމަށްފަހުގައި މީނިންގފުލް ޑިސްކަޝަނެއް ހިންގޭނެ ކަމަށް އަޅުގަނޑު ޤަބޫލުކުރަނީ. ދެން އަދި އަޅުގަނޑު އެދެން މީޑިޔާގެ ކަންތައް މި ދިޔަ ގޮތުން އެއްވެސް ސަބް ކޮމެޓީއެއްގެ ރިޕޯޓެއް ވެސް އަޅުގަނޑުމެންނަށް ސާރކިއުލޭޓުކޮށް ބަލާނެ ފުރުޞަތު ނުދީ އެ ގޮތަށް ނުގެންދެވުމަށް. ދެން އަދިވެސް އަޅުގަނޑު އެދެން މަޖިލީހުގެ މުހިއްމު ކަމެއް އޮތިއްޔާ އެހެން މެންބަރުންނަށް ވެސް އަޅުގަނޑަށް އެނގޭ ކުރީބައިގައި ވެސް ސަރކިޔުލޭޓު ކުރެވިފަކަން އޮންނަނީ. ގަޑި ވެސް އަދި އެޖެންޑާގައި އޮތް އައިޓަމު ވެސް. އެހެންނަމަވެސް މީގައި މި ގުޅިގެން މިކަން ގެންދެވޭނެ ކަހަލަ ގޮތަކަށް ގެންގޮސްދެއްވިއްޔާ ރަނގަޅު. އެހެންނޫން ޕޯލަރައިޒްޑު ގޮތަކަށް ހަމަ ގެންދަވަން ބޭނުންފުޅިއްޔާ ގެންދެވޭނެ. އަދި މިހާރު މަޖިލީހުގެ ކަންތައްތައް މި ދަނީ ވަރަށް ޕޯލަރައިޒު ގޮތަކަށްކަން އެބަ އެނގޭ. އެއީ އަޅުގަނޑުމެން ޕާޓީގެ ފަރާތުން އޮންނާނެ ޣަފޫރު ހުށަހަޅާފައި މި ކޮމެޓީ އަށް. އެހެންނަމަވެސް އެކަންތައް ވެސް ނުކޮށްދެއްވާ މަޖިލީހުގެ ރިޔާސަތުން މި ކަންތައްތައް އެ ގެންދަވަނީ ޚުދުމުޚުތާރު ގޮތަކަށް ބާރުގެ ބޭނުންކޮށްގެން ބާރު އޮތީމަ ހަމަ ކޮންމެ ގޮތަކަށް ވިޔަސް ކަންތައްތައް ނިންމާ އުސޫލުން އެ ކަންތައްތައް ގެންދިޔައީ. އެހެންވީމާ، އަޅުގަނޑު ބާރުއަޅަން ޢިއްޒަތްތެރި މުޤައްރިރު މި ކަންތައްތައް ކޮންމެވެސް ކަހަލަ އެކުވެރި ގޮތަކަށް ބައިޕާޓްސަން ގޮތަކަށް ގެންދެވޭތޯ މަސައްކަތް ކޮށްދެއްވާށޭ. ޝުކުރިއްޔާ. 

ރިޔާސަތުން ވާހަކަދެއްކެވުން:

ތީގައި އަޅުގަނޑު ފުރަތަމަ ދަންނަވާލަން އޮތީ އިއްޔެގެ ޖަލްސާ އަށް ވަޑައިގެންނެވި ނަމަ އެނގިވަޑައިގަންނަވާނޭ މި އެޖެންޑާ ކުރެވިގެން އައި ގޮތް. ދެން ދެ ވަނަ ކަމަކީ ތި ޣަފޫރުގެ އިޝޫ. އަޅުގަނޑު އެކަން ސްޕީކަރަށް ދަންނަވައިގެން އެކަން މިއަދު އެކަން ހައްލުކުރެވޭތޯ މިއަދު މި މަސައްކަތް ކުރަނީ. ދެން ތިން ވަނަ ކަމަކަށް ނެންގެވި އިޝޫއަކީ މިއާ ބެހޭ އިތުރު މަޢުލޫމާތުތައް. އެހެންވީމާ، އަޅުގަނޑު މިއާ ބެހޭ އިތުރު މަޢުލޫމާތުތައް ހޯދާފައި ސަރކިޔުލޭޓު ކުރާނަން. ދެން މީގައި އިޝޫއަކީ އަސްލު ފިނޭންސް މިނިސްޓްރީ އަށް ފޮނުވާފައި އޮތް ސިޓީއެއް މި ސިޓީ އަކީ. އެހެންނަމަވެސް އަޅުގަނޑުމެން ކޮމެޓީގެ މެންޑޭޓުގެ ތެރޭގައި ހިމެނޭ ކަމެއް މި ކަމަކީ. އެހެންވީމާ، އަޅުގަނޑުމެން ހަމަ އަޅާނެ ފިޔަވަޅެއް ނިންމާފައި އަޅުގަނޑުމެންނަށް ފިނޭންސް މިނިސްޓަރަށް ވެސް އެންގިދާނެ ވަކި މުއްދަތެއްގެ ތެރޭ ހުރިހާ ކުންފުންޏަކަށް ވަކި ގޮތަކަށް މި ގައިޑުލައިންތައް ހަދަން އަންގަވަން ވެސް. އެއީ މިހާރު ވަރަށް ގިނަ ކުންފުނިތަކެއް ހެދިފައި ވަނީ ޔުޓިލިޓީ ކުންފުނިތަކަށް. ހަމަ ވަރަށް ބޮޑެތި އެގްރީމެންޓުތަކުގައި ސޮއިކުރަމުން އެ ގެންދަނީ. އެހެންވީމާ، އަޅުގަނޑުމެން އެބަޖެހޭ މި ކަމުގައި ކޮންމެވެސް ގޮތަކަށް އަވަސް ފިޔަވަޅެއް އަޅަން. ޔާމީން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އާދެ، ޝުކުރިއްޔާ. އަޅުގަނޑަށް ހީވަނީ މީގައި މިއުޅޭ މައްސަލައަކީ މި ކުންފުންޏަކީ ޤާނޫނީ ވަކި ޝަޚުޞަކަށްވެފައި ސަރުކާރުގެ މުދަލާ ފައިސާގެ އުސޫލުތައް ކިހާވަރަކަށްތޯ ކުންފުންޏަށް އެޕްލައި ވަނީ. މި އުޅޭ މައްސަލަ ކަންނޭނގެ. ދެން ކޯޓުން ނިންމެވި މައްސަލަ އާ ބެހޭ ގޮތުން އަޅުގަނޑުމެންނަށް ދިރާސާ ކުރެވިދާނެ. އެކަމަކު އެއަކަށް ފާޑުކިޔާކަށް އަޅުގަނޑަކަށް ނޭނގެ މެންޑޭޓު އޮތް ކަމެއް. އަޅުގަނޑަށް އެނގޭ އެއްޗަކީ ކުރީގައި މިހާތަނަށް ސަރުކާރު ބަދަލުވަމުން އަންނަންދެން ސަރުކާރުގެ މުދަލަށާއި ފައިސާއަށް ޢަމަލުކުރަމުން އަންނަ ގަވާއިދާ އެއްގޮތަށް ހުރިހާ ކުންފުނިތަކަށް ޢަމަލުކުރަން އަންގާފައި އޮންނާނެ ރައީސް އޮފީހުން. ކުންފުނިތަކުގައި ހުންނާނެ އެ ސާރކިޔުލަރތައް ރައީސް އޮފީހުން ފޮނުވާފައި ހުރި ދެންނެވުންތައް ހުންނާނެ. ކުންފުނި އިމާރާތްކުރަން ޓެންޑަރ ކުރާ ކަމަށް ވަންޏާ ޢާއްމުކޮށް ޓެންޑަރު އުސޫލުން ކުރަންޖެހެނީ. މިނިސްޓްރީ އޮފް ފިނޭންސުން އިވެލުއޭޓު ކުރާނީ. ކުންފުނިން ނަގާ ކޮމެޓީއަކުންނެއް ނޫން އިވެލުއޭޓު ވެސް ކުރާނީ. އެހެންވީމާ، ހުންނާނެ އުސޫލުތަކެއް. ދެން މިހާރު ވެސް މިކަން ކުރެވޭނެ ގޮތަކީ ސަރުކާރުގެ މެޖޯރިޓީ ހިއްސާ އޮތް ކަމަށް ވަންޏާ ކުރީގައި ބަންޑާރަ ނައިބަކަށް ހުންނެވި ބޭފުޅަކު މުނައްވަރު އޮންނާނެ ކޮންމެވެސް ވަރެއްގެ ޖަޖުމަންޓެއް ނެރުއްވާފައި. %51 ހިއްސާ ސަރުކާރުގައި އޮންނަ ކަމަށް ވަންޏާ ސަރުކާރުގެ އެ ކަންތައްތައް ކުރާ އުސޫލުންނޭ އެ ކުންފުނިތަކުގެ ކަންތައްތައް ކުރަންވާނީ. އެހެންވީމާ، އެއީ އޮންނާނެ އެކަން އޮންނާނެ އެ ގޮތަށް. އެހެންވީމާ، އެއާއެއްގޮތަށް މިހާތަނަށް ކަންތައް ކުރެވެމުން އަންނަނީ. ދެން މިނިސްޓްރީ އޮފް ފިނޭންސަކީ މާލިއްޔަތު ޤާނޫނުގައި ބުނާ ގޮތުން ވެސް އަދި ޤާނޫނުއަސާސީގައި ބުނާ ގޮތުން ވެސް ސަރުކާރުގެ ހިއްސާ ނޫނިއްޔާ ސަރުކާރުގެ މިލްކިއްޔާތު ސަރުކާރުގެ ފަރާތުން ބަލަހައްޓާ ފަރާތަކީ މިނިސްޓްރީ އޮފް ފިނޭންސް. އެހެންވީމާ، ކޮންމެ ކުންފުންޏަކުން އޮންނަ ސަރުކާރުގެ ހިއްސާ އޮންނާނީ މިނިސްޓްރީ އޮފް ފިނޭންސްގެ ނަމުގައި. އެހެންވީމާ، މިނިސްޓްރީ އޮފް ފިނޭންސްގެ ނަމުގައި %51 ހިއްސާ އޮންނަ ކަމަށް ވަންޏާ މިނިސްޓްރީ އޮފް ފިނޭންސްގައި އޮންނާނެ ޕަބްލިކް އެންޓަރޕްރައިސަސް އިވެލުއޭޓިންގ ކޮމެޓީ އެއް ވެސް އޮންނާނެ. މިހާރު އެއީ ޑިޕާރޓްމަންޓެއް ކަންނޭނގެ. މީގަ ނިކުމެގެން މި އުޅޭ މައްސަލައަކީ މާލިއްޔަތު ޤާނޫނުގެ ދަށުން ހަދަންޖެހޭ މުދަލަށާއި ސަރުކާރުގެ މުދަލަށާއި ފައިސާ އާ ދޭތެރޭގައި ޢަމަލުކުރަންވީ ގޮތާ ބެހޭ އުސޫލުތަކެއް ނިންމެވިއިރު އަޅުގަނޑަށް ހީވަނީ މީގައި ވެގެން މި އުޅޭ ގޮތަކީ ސްޕެސިފިކަލީ އޭގައި ކުންފުންޏާ ބެހޭ ގޮތުން ހުރި ބައިބައި ލައްވާފައި ނެތީ ކަންނޭނގެ. މި ތަނަށް އޮންނާނެ ޖަލީލު މިނިސްޓަރކަމުގައި ހުރެފައި ވަކިވިއިރު ކަންނޭނގެ އެއްޗެހިތަކެއް ފޮނުވާފައި. އެ އަނބުރާ ގެންގޮސްފައި އަލީ ހާޝިމް މި ތަނަށް ގެނެވުނު ކޮމެޓީ ޖަލްސާއެއްގައި ވިދާޅުވި ތިމަންނަ މިތައް ދުވަހުގެ ތެރޭގައި އެ އަނބުރާ މި ތަނަށް ފޮނުވާލަ ދޭނަމޭ. އެހެންވީމާ، އަޅުގަނޑަކަށް ނޭނގެ މާލިއްޔަތު ޤާނޫނުގެ ދަށުން ހަދަންޖެހޭ ހުރިހާ ގަވާއިދުތަކެއް ހަދާފައި މިހާރު މި ތަނަށް ފޮނުވި ކަމެއް. ނުފޮނުވާ ކަމަށް ވަންޏާ މިއީ ހަމަ ވަރަށް ފަސޭހަ ކަމެއް. ސަރުކާރުގެ ހިއްސާ ރެޕްރެޒެންޓު ކުރާ ބަޔަކީ ބޯޑުގައި ވެސް އަދި ކުންފުނީގެ ޤާނޫނުގައި އެ ބުނާ ގޮތުން ވެސް މިނިސްޓްރީ އޮފް ފިނޭންސް. މިނިސްޓްރީ އޮފް ފިނޭންސް ގައި އޮންނާނެ ޕަބްލިކް އެންޓަރޕްރައިސަސް މޮނިޓަރިންގ ޑިޕާރޓްމަންޓެއް އޮންނާނެ. ހަމަ މިނިސްޓްރީ އޮފް ފިނޭންސުން ކޯޕަރޭޓު ގަވަރނަންސް ކޯޑެއް ރައްޔިތުންގެ މަޖިލީހުން އެކުލަވާލެވެންދެން. ނޫނީ ރައްޔިތުން މަޖިލީހަށް އައިސް ފާސްވަންދެން މިނިސްޓްރީ އޮފް ފިނޭންސުން މިގޮތަށް ސަރުކާރުގެ މުދަލަށާއި ޕްރޮކިޔުމަންޓަށާއި އަދި ރެކްރޫޓުމަންޓަށް ޢަމަލުކުރާ އުސޫލުތަކާ އެއްގޮތަށް ޢަމަލުކުރަން ޖެހޭނޭ ކިޔާފައި ކޯޑެއް ޑިވެލޮޕްކުރަން އަންގާފައި މުއްދަތެއް ދިނީމާ އެކަން ނިމުނީ. އެހެންވީމާ، އަޅުގަނޑުމެންނަށް ކުރެވިދާނެ ކަމަކީ މިނިސްޓްރީ އޮފް ފިނޭންސަށް އެންގިދާނެ %50 އަށް ވުރެ %51 ނޫނީ އެއަށ ްވުރެ މަތި ސަރުކާރުގެ ހިއްސާ އޮންނަ ކުންފުނިތަކަށް ކޯޕަރޭޓު ގަވަރނަންސް ކޯޑެއް ރައްޔިތުން މަޖިލީހުން ފާސްކޮށްގެން ޤާނޫނަކަށް ވެ ޢަމަލުކުރެވެންދެން ދައުލަތުގެ މުދަލާއި ފައިސާ އާ ބެހޭ ގޮތުން ހުރި ގަވާއިދުތަކަށާއި ރެކްރޫޓުމަންޓަށާއި މި ކަންކަމަށް ހުރި ގަވާއިދުތައް ސަރުކާރުން ޢަމަލުކުރާ އުސޫލުތައް އެޕްލައި ކުރާށޭ ކިޔާފައި އަދި މިކަންކަމަށް އެ ކުންފުނިތަކުން ދެން ގެންނަން ބޭނުންވާ ވަކިވަކި ޔުނީކު ބަދަލުތައް ހުރި ކަމަށް ވަންޏާ އެ ބަދަލުތަކާ އެކީ މިނިސްޓްރީ އޮފް ފިނޭންސްގައި ދެންނެވިދާނެ 1 މަސްދުވަހުގެ ތެރޭގައި ވެއްޖިއްޔާ 1 މަސްދުވަހުގެ ތެރޭގައި ކޯޕަރޭޓު ގަވަރނަންސް ބޯޑެއް އެކުލަވާލާފައި ކުންފުނިތަކަށް އަންގަން. މިހާރު ވެސް މިނިސްޓްރީ އޮފް ފިނޭންސުގެ މެންޑޭޓުގައި އޮތް ކަމެއް އެއީ. އެހެންވީމާ، މާލިއްޔަތު ކޮމެޓީން ސުވާލުކުރަންވީ ސަރުކާރުގެ މުދަލާ ފައިސާ އަށް ޢަމަލުކުރުމަށް މާލިއްޔަތު ޤާނޫނުން ހަދަންޖެހޭ ގަވާއިދުތަކުގެ ތެރޭގައި އެ ހަދާފައި ހުރި ގަވާއިދުގައި ކަނޑައެޅިގެން މީތި ޑިލީނިއޭޓުކޮށްފައި ކުންފުނިތަކުގައި ޢަމަލުކުރަން ވާނީ މި ގޮތަށޭ ބުނެވިފައި އޮތްތޯ ނެތްތޯ. ބުނެވިފައި ނެތްކަމަށް ވަންޏާ އަޅުގަނޑު ހިތް ބުނަނީ ހަމަ ކޯޓުގެ ޖަޖުމަންޓު ތި ގޮތަށް އައިއްސާނޭ. ބުނެވިފައި އޮތް ކަމަށް ވަންޏަކާ ނާންނާނެ. އެހެންވީމާ، އަޅުގަނޑުގެ އެހ ާބޮޑު އިންޓްރަސްޓެއް ނެތް އޭގެ ޒާތުގައި، މި ޤަޟިއްޔާ ގެނެސްގެން މި ޤަޟިއްޔާ އެޕްރައިސް ކުރާކަށް. އެއެއް ނޫން އަޅުގަނޑު ބޭނުންވަނީ ހަމަ މިނިސްޓްރީ އޮފް ފިނޭންސުން މި މަޢުލޫމާތު ސާފުކޮށްފައި އަޅުގަނޑުމެންނަށް ޑިރެކްޝަނެއް ދެވޭނީ މިނިސްޓްރީ އޮފް ފިނޭންސަށް. ދެން އެ ބޭފުޅުން އެ ހައްދަވާ އެއްޗެއް އަޅުގަނޑުމެން ބަލަން ބޭނުން ވެއްޖިއްޔާ މިތަނަށް ގެނެސްފައި ބެލިދާނެ، އެކަމަކު އަޅުގަނޑު ހަމަ އެއްގޮތަކަށް ވެސް ތާއީދެއް ނުކުރަން އ. ފެށިގެން ޔ އަށް މި ކޮމެޓީން ކުރަންޖެހޭނެ މަސައްކަތެއް ކަމަށް އެ ކޯޕަރޭޓު ގަވަރނަންސް ކޯޑެއް އެކުލަވާލުން އެއީ. އެހެންވީމާ، މިނިސްޓްރީ އޮފް ފިނޭންސަށް މުއްދަތެއް ދީފަ އަންގާފައި މިގޮތަށް ޢަމަލުކުރެވޭނެ. މީގެ ކުރީގައި ވެސް ކުރީ ސަރުކާރުގައި ޓެންޑަރކުރުމާއި މިކަހަލަ އިމާރާތްތައް ޓެންޑަރކުރުމާ މިކަހަލަ ހުރިހާ ކަމެއް ގޮސްފައި ހުންނާނީ ހަމަ ރައީސް އޮފީހުގެ ސާރކިޔުލަރ އަކުން ހުރިހާ ކުންފުނިތަކަށް ވެސް އެ ގޮތަށް ޢަމަލުކުރަން އަންގައިގެން. އެހެންވީމާ، އެކަން މިހާރު ފޮލޯ ނުކުރާ މައްސަލަ ކަންނޭނގެ މި މައްސަލަ އަކީ. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. މި ސިޓީ ދެންމެ ޙަމްޒާ ވިދާޅުވިހެން މި އޮތީ މިނިސްޓްރީ އޮފް ފިނޭންސަށް ފޮނުވާފައި. ދެން އެ ބޭފުޅުން ފިނޭންސު އަރިހުން އެދިފައި އެބައޮތް ވީހާވެސް އަވަހަކަށް މި ޕްރޮކިޔުމަންޓު ގައިޑްލައިނަކާ ރެކްރޫޓުމަންޓު އެކުލަވާލަ ދިނުމަށް އެދިފައި އެބަ އޮތް. އެހެންވީމާ، އަޅުގަނޑަށް ލަފާކުރެވޭ އެ ބޭފުޅުން ވެސް މަސައްކަތް ކުރައްވާނެ ކަމަށް އަދި ދެން އަޅުގަނޑުމެން ހަމަ މާލިއްޔަތު ކޮމެޓީގެ މެންޑޭޓުގެ ދަށުން ހަމަ މިކަން ކުރެވޭނެ. އެހެންވީމާ، ކުރަން ވެސް ވީ. ދެން އަޅުގަނޑު ހިތަށް އަރަނީ މިހާރު އަޅުގަނޑުމެން ފިނޭންސުން ދަންނަވަންވީ ނޫންތޯއޭ ހަމަ އެ ބޭފުޅުން އޭތި ތައްޔާރުކޮށްފައި އަޅުގަނޑުމެންނަށް މި ކޮމެޓީ އަށް ފޮނުވައިދެއްވާށޭ. އޭރުން މި ކޮމެޓީން އޭތި ބަލާފައި އެޕްރޫވްކޮށްފައި ފޮނުވާލީމަ އަޅުގަނޑަށް ހީވަނީ ރަނގަޅުވާނެހެން. ދެންމެ ޔާމީން އެ ވިދާޅުވިފަދައިން ދެން ފިނޭންސް މިނިސްޓްރީގެ ބޯޑެއްގެ ދަށުގައި ސަރުކާރު ހިއްސާ އޮންނަ ހުރިހާ ކުންފުނިތަކެއް މި އޮންނަނީ. އެހެންވީމާ، ފިނޭންސް މިނިސްޓްރީން ކޮންމެވެސް ވަރަކަށް މިހާރު ވެސް އަޅުގަނޑަށް ހީވަނީ އެ ކަންތައް ބައްލަވާލައްވަމުން ގެންދާނެހެން. އެހެންވީމާ، އެ ބޭފުޅުން އެ ޢަމަލުކުރާ ގޮތަކާ ނޫނީ އެ ކަމަށް ގައިޑުލައިނެއް ޕްރޮކިޔުމަންޓު ގައިޑުލައިނަކާއި ރެކްރޫޓުމަންޓު ގައިޑުލައިނެއް ތައްޔާރުކޮށްފައި މި ކޮމެޓީ އަށް ފޮނުވާ ދެއްވުމަށް ދެންނެވީމާ އަޅުގަނޑުމެން އޭތި ބަލާފައި އިތުރަށް ގެންނަންޖެހޭ ބަދަލެއް އޮތިއްޔާ ގެނެސްފައި އެކަން ނިންމާލީމާ އަޅުގަނޑަށް ހީވަނީ ފަސޭހަވާނެހެން އަޅުގަނޑުމެންނަށް މަސައްކަތަށް ވެސް. ވަކި ޑެޑްލައިނެއް ދީފަ. 
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، މި ކޮމިޓީގެ ޢިއްޒަތްތެރި މެންބަރުން މި ހުށަހެޅިފައި ވާ މައްސަލަ އާ ގުޅޭ ގޮތުން ދައްކަވަމުން ގެންދަވާ ތަފާތު ވާހަކަފުޅުތަކުގެ ރޫޙަށް އަޅުގަނޑު ތާއީދުކުރަން. ދެން އަޅުގަނޑުމެންނަށް ހުށަހަޅާފައި މި އޮތް މައްސަލައިގައި އެއީ އޭގެ ޒާތަށް ބަލާއިރު ހަމަ ވަރަށް މުހިއްމު މައްސަލަ އެއް ކަމުގައި އަޅުގަނޑު ވެސް ފާހަގަކުރަން. އޭގައި ފާހަގަކުރައްވާފައި މި އޮންނަނީ، ކޯޓުން ވަކި ގޮތަކަށް ޙުކުމް ކުރެއްވުމާ ގުޅިގެން އޭގެ ނަތީޖާ. އެ ނަތީޖާގެ ސަބަބުން ވަރަށް އެހެން ކަހަލަ ގޮތްތަކެއް މެދުވެރިވެގެން ދާނެ ކަމަށް. ސަބަބަކީ، އެންޓިކަރަޕްޝަން ކޮމިޝަނުން މިހާރު ބައްލަވަމުން ގެންދަވާ މަސައްކަތްތަކާއި ކުރައްވަމުން ގެންދަވާ އެކިއެކި ކަންތައްތަކުގެ އަލީގައި އެ ވިދާޅުވަނީ ބައެއް ކުންފުނިތަކުން މިހާރު ޢަމަލުކުރާނެ ވަކި ކަނޑައެޅިފައިވާ އުސޫލުތަކެއް ނޯވެއޭ. އެހެންކަމަށް ވަންޏާ އެ ކަމުގެ ސަބަބުން ކޮރަޕްޝަނަށް މަހުފަހިވެގެން ހިނގައިދާނެއޭ. ދެން ދެންމެ އިލިޔާސް ލަބީބުގެ ވާހަކަފުޅުގައި ވިދާޅުވި ދެން މީގައި ވިދާޅުވެފައި މި އޮންނަނީ މި ހުރިހާ އެއްޗެއް ވިދާޅުވެފައި ދައުލަތުގެ ހުރިހާ ކުންފުނިތަކަކަށް ވެސް ހަމަހަމަ އުސޫލަކުން ޑޮކިއުމަންޓު ގައިޑްލައިނަކާއި ޓެކްރޫޓްމަންޓު ގައިޑްލައިނެއް ވީހާވެސް އަވަހަކަށް އެކުލަވާލުމަށް ދެންނެވީމޭ. އެއީ އެ ކުރަން މި އުޅޭ ކަމަކީ. ދެން މީގައި އަޅުގަނޑުމެންގެ ވެސް މަސްއޫލިއްޔަތެއް މިއީ އަޅުގަނޑުމެންގެ މެންޑޭޓުގެ ތެރޭގައި މާލިއްޔަތު ކޮމިޓީގެ މެންޑޭޓުގެ ގޮތުގައި މަޖިލީހުގެ ގަވާއިދުގެ 100 ވަނަ މާއްދާގެ (ށ) ގައި ބުނެފައި އޮތް ގޮތުން ވެސް ކޮމިޓީ މަސްއޫލިއްޔަތުގެ ދާއިރާގައި ހިމެނޭ ސަރުކާރު ހިއްސާ ވާ ކުންފުނިތަކާއި ވިޔަފާރި އިދާރާތަކުގެ އަހަރީ ހިސާބުތައް ބެލުމުގައި ބައެއް ކަންތައްތައް ބަލަން އެބަ އޮވޭ. އޭގެތެރޭގައި 1 ގައި މި އޮންނަނީ ކުންފުނިތަކާއި ވިޔަފާރި އިދާރާތައް ހިނގަމުން ދަނީ ނުވަތަ ހިނގަނީ ހަރުދަނާ ވިޔަފާރި އުސޫލުންތޯއޭ. އެހެންވީމާ، މި ހަރުދަނާ ވިޔަފާރި އުސޫލަކަށް ނުވާނެ މި ކަހަލަ ގޮތްގޮތަށް ލޫޕް ހޯލްތައް ހުންނަކަމަށް ވަންޏާ. އެހެންވީމާ، އެއީ އަޅުގަނޑުމެން ސީދާ މާލިއްޔަތު ކޮމިޓީ އާ ވެސް ހަވާލުވެވިފައި އޮތް މަސްއޫލިއްޔަތެއް. ދެން މި ކަމާ ގުޅޭ ގޮތުން މިހާރު ހުރި ޤާނޫނުތަކުގެ ތެރޭގައިި މިއީ ރިލަވަންޓު ޤާނޫނުތަކަށް މި ބެލެވެނީ ކުންފުންޏާ ބެހޭ ޤާނޫނާއި މާލިއްޔަތު ޤާނޫނާ. އެހެންވީމާ، ފިނޭންސް މިނިސްޓްރީން މި ކަމުގައި މިހާރު ޢަމަލުކުރައްވަން ޚިޔާލުކުރައްވާފައި އޮތް ގޮތެއް އަޅުގަނޑުމެންނަށް ބަލައިލެވިދާނެ. އެއީ ކުންފުންޏާ ބެހޭ ޤާނޫނަށް އިޞްލާޙު ގެންނަނީތޯ ނޫނީ މާލިއްޔަތާ ބެހޭ ޤާނޫނުގެ ދަށުން އެބައޮތްތޯ އެ ކަހަލަ ގަވާއިދެއް ހެދުމުގެ އިޚްތިޔާރު ދެއްވާފައި. އެ ގޮތަށް ދެއްވާފައި އޮތް ކަމަށް ވަންޏާ ޔާމީން ވެސް އެ ވިދާޅުވި ގޮތަށް އަޅުގަނޑުމެން ވެސް ބޮޑަށް އަވަހަށް މިކަން އަޅުގަނޑުމެންނަށް ވެސް ހައްލުވެގެން ދާނީ އަޅުގަނޑު ޤަބޫލުކުރާ ގޮތުގައި ފިނޭންސް މިނިސްޓްރީން އެ ގަވާއިދު ހެއްދެވުން. ދެން ހެއްދެވީމާ އިލްޔާސް ލަބީބު އެ ވިދާޅުވި ގޮތަށް އަޅުގަނޑުމެންނަށް ބަލައިލެވިދާނެ އޭގައި އިތުރަށް ކަންތައްތައް ރަނގަޅު ކުރަން. ދެން މި ކަންތައްތަކާ ބެހޭގޮތުން އަޅުގަނޑުމެން ބައިނަލްއަޤުވާމީ ދުނިޔެއަށް ބަލާ ކަމަށް ވަންޏާ ކޮމަންވެލްތްގައި ވެސް އޮންނާނެ އެކަހަލަ ވަރަށް ގިނަ ރިޕޯޓުތައް ނެރެފައި. އެ ކޯޑް އޮފް ކޮންޑަކްޓާއި އެ ޕްރޮސީޖަރތަކާއި މިހުރި ހުރިހާ އެއްޗެއް އެއީ އަޅުގަނޑުމެންނަށް ވަރަށް ފަސޭހައިން ލިބި ވެސް ދާނެ. ދެން އަޅުގަނޑު މި ފުރުޞަތުގައި ހަމަ ދަންނަވާލަން ބޭނުންވޭ ކޮމަންވެލްތު ލައިބުރަރީގައި މިހުރި ކަހަލަ ޕަބްލިކޭޝަންސްތައް އަޅުގަނޑުމެން މި ކޮމިޓީ އަށް އަޅުގަނޑުމެން ހޯދާލުން. ސިޓީ އެއް ފޮނުވާލީމަ އެ މީހުން އެ ލިބޭ ކަހަލަ ގޮތަކަށް އޮންނާނީ. ދެން އެއްޗެއް ދޭންޖެހެންޏާ މާ ބޮޑެތި އަގުތަކަކަށް ނޫން އެ ވިއްކަނީކީ. އެހެންވީމާ، ދޭތެރެދޭތެރެއިން މަޖިލީހުގެ ރައީސް ނޫނީ ނައިބު ރައީސް އެހެން ބޭރަށް ވަޑައިގަންނަވާ ފަހަރަކު ލަންޑަނުން އެ ހަމަ ލިބިދާނެ. އެހެންވީމާ، އެ ވާހަކަ ދަންނަވާލާފައި އަޅުގަނޑު މި ހިސާބުން ނިންމާލާނަން. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ރިޔާޟް ރަޝީދު ވެސް އެ އިޝާރާތް ކުރެއްވިހެން އަޅުގަނޑަށް ހީވަނީ އިލިޔާސް ލަބީބުގެ ވާހަކައަށް ތާއީދުކުރަންވީހެން. އެހެންވީމާ، މި ސިޓީ އާ ގުޅިގެން އަޅުގަނޑުމެންނަށް ފިނޭންސް މިނިސްޓްރީ އަށް ލިޔެވިދާނެ މާލިއްޔަތު ކޮމިޓީން ލިބިވަޑައިގަންނަވަނީ މިނިސްޓްރީން މި ކަމަށް ގޮތެއް ނިންމަވާފައި އެ ގޮތަކަށް އެ ތަފްސީލުތައް މި ކޮމިޓީ އަށް އެންގެވުމަށޭ. އެހެންވީމާ، އަޅުގަނޑު ތި ބޭފުޅުންނަށް ސުންގަޑި އެއް ދީފައި އެ ގޮތަށް އަންގާލެވިދާނެ ތި ބޭފުޅުން އިޢުތިރާޟު ނުކުރައްވާ ކަމަށް ވަންޏާ. އެހެންވީމާ، އެ ގޮތަށް އަޅުގަނޑުމެންނަށް މައްސަލަ ނިންމާލެވިދާނެ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑަށް ހީވަނީ ދެން އެންޓިކަރަޕްޝަން އެޖެންސީން މިހާރު އެ އޮތީ އެކަން ފިނޭންސް މިނިސްޓްރީ އަށް ރިކުއެސްޓުކޮށްފައި. ދެން އަޅުގަނޑުމެންނަށް އެ މަޢުލޫމާތު ލިބިގެން އެކަން ކުރޭތޯ އަހާލެވިދާނެ. ދެން އަޅުގަނޑުމެން އިންސްޓްރަކްޝަނެއް ދޭން އަޅުގަނޑުމެންގެ ނޯޓިސް އަށް އެކަން އައިކަން އެނގިގެން އަޅުގަނޑުމެން ކުރާ މަސައްކަތެއްގެ ގޮތުގައި މިހާރު ފިނޭންސް މިނިސްޓްރީން އެކަން ކުރޭތޯ ނުކުރޭތޯ އަޅުގަނޑުމެން ބަލައިލަންވީ ނޫންތޯ. ނުވަތަ އެ ބޭފުޅުން ކުރައްވާ ކަމަށް ވަންޏާ އަޅުގަނޑުމެންނަށް އެ މަޢުލޫމާތު ދެއްވަން. ދެން އަޅުގަނޑަށް ހީވަނީ އެންޓިކޮރަޕްޝަން އެޖެންސީން ފޮނުއްވާފައި އޮތް އިޝޫއަކީ ޙަޤީޤަތުގައި ވެސް ރަނގަޅު އިޝޫއެއްތޯ ވެސް ބަލައިލަން އެބަޖެހޭ. އެއީ އަޅުގަނޑަށް ހީވަނީ އަޅުގަނޑު ކުރިން ވެސް ދެންނެވިން ސްޓޭންޑަޑައިޒް ކުރެވޭނެއޭ ކޮންމެވެސް ވަރަކަށް. ސްޓޭންޑަޑައިޒް އެކަމަކު ހުރިހާ ކުންފުންޏެއް އެއް ގޮތަކަށް ހުރިހާ ކަމެއް ކުރެވިދާނެބާއޭ ވެސް އަޅުގަނޑު ހިތަށްއަރާ. ތަފާތު ކުންފުނިތައް މި ހުރީ. ދެން ދެންމެ ޔާމީން ވިދާޅުވެއްޖެ އެޓަރނީ ޖެނެރަލް، ކުރީގެ އެޓަރނީ ޖެނެރަލް ނެރުއްވާފައި ވާނެއޭ ލަފާފުޅެއް 51 އިންސައްތަ އަށް ވުރެ ގިނަ ވެއްޖެއްޔާ ގެންދަންޖެހޭނީ ސަރުކާރުގެ އުސޫލުތަކަށޭ. އެހެންނަމަވެސް، އަޅުގަނޑު އެ ޚިޔާލާއި ތަފާތު. އެހެން މި ދަންނަވަނީ މި ކުންފުނިތަކުގެ ޤާނޫނުގެ ދަށުން އެ ކުންފުނިތައް ވެސް ހިނގަނީ. ދެން އެ ކުންފުނިތަކުގެ ބޯޑުތަކުން ބައެއް ފަހަރު އެންޑޯޒް ކޮށްފައި ހުންނާނެ އޮޕަރޭޝަނަލް މެނުއަލްތައް. އެހެންވީމާ، އެ އޮޕަރޭޝަނަލް މެނުއަލްތަކެއް އޯވަރައިޑެއް ޓެކްނިކަލީ ވެސް ނުކުރެވޭނެ ޤާނޫނީ ލަފައަކަށް. އެ ބޯޑުތަކުން ޒިންމާވާންޖެހޭނެ އެ ބޯޑުތަކުން އެ އެޑަޕްޓުކޮށްފައި ހުންނަ އޮޕަރޭޝަނަލް މެނުއަލާ އެއް ގޮތަށް ޕްރޮކިއުމަންޓު ނުހެދޭ ކަމަށް ވަންޏާ އެ އޮޑިޓުކުރެވޭނެ. އޮޑިޓުކުރެވޭއިރުގައި އެ އޮޕަރޭޝަނަލް މެނުއަލްތަކާ އެއްގޮތަށް ނުވަންޏާ އެ ޕްރޮކިއޯރ ކުރި ބަޔަކު އޭގައި ޒިންމާ ވާންޖެހޭނީ. ދެން އަޅުގަނޑުމެން ބަލަންޖެހެނީ މި ދެންނެވި ގޮތަށް ބޯޑުތަކުގެ މަސައްކަތަށް އަޅުގަނޑުމެން އުސޫލެއްގެ ގޮތުން އަރައިގަންނަނީ މި. އަޅުގަނޑު ދަންނަވާނީ. އެއީ ބޯޑުތަކަށް އަޅުގަނޑުމެންނަށް އެންގިދާނެ މިސާލަކަށް މިދެންނެވި ބޯޑަރ ސްކޯޕުގެ ތެރޭގައި ތި ބޭފުޅުންގެ އޮޕަރޭޝަނަލް މެނުއަލްތައް ސްޓޭންޑަޑައިޒް ކުރައްވާށޭ. އެއީ ބޯޑުތަކުގެ ބޭފުޅުންނަކީ ވެސް ޤާނޫނީ ގޮތުން އެ ބޭފުޅުންނަށް ޒިންމާތަކަކާއި ކަންތައްތަކެއް ހަވާލުކުރެވިފައި. އަދި ޚާއްޞަކޮށް ޑިސްޓްރެކްޓެޑް ކުންފުނިތަކުގައި އެބަ އޮވޭ ކޯޕަރޭޓު ގަވަނަންސް އަށް އެ މީހުން ސީ.އެމް.ޑީ.އޭގެ ދަށުން އެބަޖެހޭ މަސައްކަތް ކުރަން. އެހެންވީމާ، އަޅުގަނޑުމެންނަކީ މެގަރ އޯވަސީންގ ބޮޑީއަކަށް ވާންވީތޯއޭ. ބޯޑު އޮފް ޑިރެކްޓަރސް އިން ރެސްޕޮންސިބަލް ކުރުވަން އަޅުގަނޑުމެން މަސައްކަތް ކުރަންޖެހެނީ. އެހެންވީމާ، އަޅުގަނޑު ދެކޭގޮތުގައި އަޅުގަނޑުމެންނަށް ފިނޭންސް މިނިސްޓްރީ އަށް ރިކުއެސްޓު ކުރެވިދާނެ މިސާލަކަށް، މި ދެންނެވި ބޯޑުތަކުގެ ކަންތައްތައް ބައްލަވަން. ދެން އަޅުގަނޑަށް ޤަބޫލެއް ނުކުރެވޭ މިސާލަކަށް ޕަބްލިކް ލިސްޓެޑް ކުންފުނިތަކުގެ ތެރެއަށް އަޅުގަނޑުމެން ވަންނަންޖެހޭނެ ކަމަކަށް. ދެން އަޅުގަނޑުމެން ވަންނަން މިސާލަކަށް، ކުންފުނި ނޫން ގޮތަކަށް ސަރުކާރުގެ ކެޕިޓަލް ވަކިކުރެވިފައި ހުރީ. މިސާލަކަށް އަޅުގަނޑު ހިތުން ދާދި ފަހުން އެއަރޕޯޓު ކުންފުނި ވެސް މިހާރު އެ ވަނީ ކުންފުންޏަކަށް ހަދާފައި. އެހެންވީމާ، އެކަހަލަ ތަންތަން އަޅުގަނޑުމެންނަށް ބަލައިލެވިދާނެހެން އަޅުގަނޑަށް ހީވަނީ. އެކަމަކު އަޅުގަނޑަކަށް ނުފެނޭ ބޯޑުގެ މައްޗަކަށް އެއްވެސް ބަހެއް އަޅުގަނޑުމެން ކިޔާކަށް. އެ ގޯސްވެގެން ދާ ހާ ހިނދަކު އަޅުގަނޑުމެން އިންޓަވީން ކުރަންޖެހޭ އިންޓަނޭޝަނަލް ނޫނީ ޤަބޫލުކުރެވޭ އުސޫލުތަކުން ބޭރުގައި ހުރި، ބޭރުގައި އޮޕަރޭޓު ކުރާ ކުންފުނިތަކަށް އަޅުގަނޑުމެންނަށް ރެކޮމަންޑޭޝަނެއް ދެވިދާނެ އެކަންކަން ރަނގަޅުކުރަން ވަކި ޕީރިއަޑަކާ އެއްކޮށް. އެކަން އެ ގޮތަށް ނުކުރާ ކަމަށް ވާނަމަ އަޅުގަނޑުމެން މި ކޮމިޓީން ހަމަ ފިޔަވަޅުއަޅަން އަޅުގަނޑަށް ވެސް ފެންނަ ވާހަކަ ދަންނަވަން. އެހެންވީމާ، ފިނޭންސް އިން އެކަން ކުރައްވާތޯ ބަލައިލަން އަޅުގަނޑަށް ފެނޭ. އެއީ ސަބަބަކީ އެއީ މިއީ ފިނޭންސް އަށް ލިޔެފައި އޮތް ސިޓީއަކަށް ވާތީ. ޝުކުރިއްޔާ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑު ދަންނަވާލީ އެއިރު ހުރި ބަންޑާރަ ނައިބު އެ ދެއްވި ލަފާގެ މަތިން ސަރުކާރުން ޢަމަލުކުރީ ސަރުކާރުގެ މުދަލާއި ފައިސާ އާ އެއްގޮތަށް ޢަމަލުކުރަން ކުންފުނިތަކަށް އެންގިއޭ. އެ ލަފާ ރަނގަޅުތޯ ނުރަނގަޅުތޯ އެއް ނޫން ޑިސްކަސް މި ކުރަނީ. ދެން އޭރު އަދި ޙަމްޒާ ބަންޑާރަ ނައިބުގެ އޮފީހުގައި އުޅުއްވިއިރު ކަންނޭނގެ އެ ލަފާ ނުކުމެފައި އޮތީ. އެހެންނަމަވެސް، ބަންޑާރަ ނައިބު ދެއްވާފައި އޮތް ލަފަ އެއް. އެ ލަފާ ޑިސްކަސް ކުރަނީ ކަމަކަށް އަޅުގަނޑު ހިތަކަށް ނާރާ މި ތަނުގައި. ދެން އެ ލަފާ ދެއްވާފައި ސަރުކާރުގެ މުދަލާއި ފައިސާ އަށް ޢަމަލުކުރަން އޮންނަ ގަވާއިދާ އެއްގޮތަށް ކުންފުނިތަކަށް ޢަމަލުރަން އެންގެވީ، އެ ކުންފުނިތަކުގެ ބޯޑުން އެ ވިދާޅުވާ ކަހަލަ އޮޕަރޭޝަނަލްސް މެނުއަލް އާ އެކި މެނުއަލްތައް ހަދާފައި ނެތީމަ. ހަދާފައި ނެތިގެން މައްސަލަ އަކީ. އެހެންވީމާ، ހަދާފައި ނެތް ވަގުތެއްގައި އެ ވިދާޅުވީ ކަލޭމެން ހަދައިގެން މިކަން ފާސްކުރެވެންދެން މިކަން ކުރާށޭ. ދެން އަޅުގަނޑަކަށް ނުވިސްނޭ އަޅުގަނޑުމެން އަދި މިނިސްޓްރީ އޮފް ފިނޭންސް އަށް ދަންނަވައިގެން ކޯޕަރޭޓު ގަވަނަންސް ކޯޑެއް އެކުލަވާލަންދެން ވެސް އަޅުގަނޑަކަށް ނުވިސްނޭ އަޅުގަނޑުމެން މާލިއްޔަތު ކޮމިޓީން އަދި ޖާގަ އޮތް ކަމަކަށް މީގެތެރޭގައި ހިމަނާނީ ޕަބްލިކް ލިސްޓެޑް ކުންފުނިތޯ މީގެތެރޭގައި ހިމަނާނީ ޕްރައިވެޓް ލިމިޓެޑް ލައިބިލިޓީ ކުންފުނިތޯ. އަޅުގަނޑުމެންނަށް އިރެލެވަންޓު. އަޅުގަނޑުމެން މި ބަލަނީ ސަރުކާރުގެ މުދަލާއި ފައިސާ އެއީ ދައުލަތުގެ މުދަލާއި ފައިސާ ކަމަށް ވަންޏާ އެއަށް އުސޫލުތަކެއް އޮންނަންވާނެއޭ. އެ އުސޫލުތަކާ އެއްގޮތަށޭ ބޯޑުން ވެސް ޢަމަލުކުރާނީ. ބޯޑުން ޢަމަލުކުރަން ވެސް އޮންނާނެ ކޯޑެއް. ބޯޑުގައި ތިބޭ ބަޔަކު ހިތު ހުރި ގޮތަކަށް ކަންތައްތަކެއް ނިންމަނީކީ ނޫން ގައިޑްލައިނެއްގެ ތެރެއިން ނިންމަނީ. އެއީ ކޯޕަރޭޓު ގަވަނަންސް ގައިޑްލައިނެއް. ދެން ޢާއްމުކޮށް އެކްސެޕްޓެޑު ކަމަކީ އެ ބޯޑު ބޯޑަށް ލައްވާނީ ކޯޕަރޭޓު ގަވަނަންސް އާ ކޮންމެވެސް ވަރަކަށް ފެމިލިއަރިޓީ ކިޔަވާފައި ހުރި މަޢުލޫމާތެއްގެ ގޮތުން ނޫނިއްޔާ ޕްރެކްޓިސްކުރާ ދާއިރާއެއްގެ ގޮތުން ހުރި ބަޔަކު ލައްވާނީ. އެކަމަކު އެ ތަންތަނަށް އެއާއި ގުޅުން ނެތް ބަޔަކު ލައްވައިފި ކަމަށް ވަންޏާ ހަމަ ބޯޑުން އަންނަ މައްސަލައަކަށް އެ މީހުންނަކަށް ނޭނގޭނެ ކޯޕަރޭޓު ގަވަނަންސް އާ ބެހޭ ގޮތުން އެއްވެސް ކަމެއް ނިންމާކަށް. ދެން މިހާރު ވެސް ބޯޑުތަކަށް ސަރުކާރުގެ ކުންފުނިތަކުގެ ހިއްސާ މެޖޯރިޓީ އޮންނަ ކުންފުނިތަކަށް އެ ލައްވަނީ ހަމަ ރައީސުލްޖުމްހޫރިއްޔާ ޢައްޔަންކުރައްވާ ބަޔަކު އެ ލައްވަނީ. ތިއަށް ވުރެ މޮޅު ވަކި ކޯޕަރޭޓު ގަވަނަންސްއަކަށް ވިސްނައިގެން އެކަހަލަ ކަމެއް ނޫން ކުރަނީކީ އެއް. އެހެންވީމާ، އަޅުގަނޑަށް ހީވަނީ ޕަބްލިކް ލިސްޓެޑު ކުންފުނީގެ ތެރޭގައި އުޅެދާނެ 95 ޕަސެންޓް ސަރުކާރު ޙިއްޞާ އޮންނަ ކުންފުނި ވެސް. މިހާރު އެސް.ޓީ.އޯއަކީ ވެސް 100 ޕަސެންޓްގެ ތެރެއިން 90 ޕަސެންޓް ސަރުކާރުގެ ހިއްސާ އޮންނަ ކުންފުންޏެއް. އެންމެ 10 ޕަސެންޓު ލޯޑުކުރެވިގެން ސަބްސްކްރައިބު ކުރެވިގެން އެއުޅެނީ އަދި ފްލޯޓު ކުރި ނަމަވެސް، އެހެންވީމާ، އަޅުގަނޑު ހިތަށް އަރަނީ މާލިއްޔަތު ޤާނޫނުގެ އަދަދުގެ ދަށުން ޢަމަލުކުރަން މި ޖެހޭ ގަވާއިދުތައް ހެދިފައި އޮތްތޯ އަޅުގަނޑުމެން ސުވާލުކުރަން ޖެހޭ. އެއީ ކޮންމެހެން މަޢުލޫމާތެއް ސާފުކުރުމުގެ ގޮތަކުން ނެއް ނޫން. އެކަމަކު އަޅުގަނޑުމެން ލިޔާ ސިޓީ ކިތަންމެ ޕޮލައިޓު ކޮން ވެސް ލިޔެވިދާނެ. އެއީ އަޅުގަނޑުމެންގެ ސޯސް އޮފް ގްރީފަކަށް ވަންޏާ. ކޮންސަރނަކަށް ވަންޏާ. އެއީ ޤާނޫނާއި އެއްގޮތަށް ޢަމަލުކުރުމަށް ހުންނަ ގަވާއިދުތައް ހުންނަންވާނީ މުއްދަތެއްގެ ތެރޭގައި ނިމިގެން އަދި މާލިއްޔަތު ކޮމިޓީ އަށް ހުންނަންވާނީ އެ އެއްޗެހިތައް އައިސްފައި. އެހެންވީމާ، އެ އެއްޗެހި އައިސްފައި ނެތް ކަމަށް ވަންޏާ އެ މަސައްކަތް އޮތީ ކިހާ ހިސާބަކަށްތޯ ގޮސްފައި ބަލާފައި މިނިސްޓްރީ އޮފް ފިނޭންސްގައި ދެންނެވިދާނެ އެހެންކަމަށް ވަންޏާ ކޯޕަރޭޓު ގަވަނަންސް ކޯޑެއް އެކުލަވާލެވި ޤާނޫނެއް ހެދި ޢަމަލުކުރެވެންދެން މިނިސްޓްރީ އޮފް ފިނޭންސް އިން ސަރުކާރުގެ ހިއްސާ ހުންނަ ކުންފުނިތަކަށް ކޯޕަރޭޓު ގަވަނަންސް ކޯޑެއް ކަނޑައަޅުއްވާށޭ. ބޯޑުގައި ތިބޭނެ 51 ޕަސެންޓަކީ ސަރުކާރު ހިއްސާ ވާ ބައެއް ކަމަށް ވަންޏާ ބޯޑަށް އަންނަ ކޮންމެ މައްސަލަ އެއް ނިންމަންޖެހޭނީ ސަރުކާރުން އެ ކޯޕަރޭޓު ގަވަނަންސް ކޯޑާއި އެއްގޮތަށް އެކުލަވާލާފައި އޮންނަ އެއްޗަކާ އެއްގޮތަށް ނިންމާނީ. އެއީ ރެކްރޫޓްމަންޓު ކަމަށް ވީނަމަވެސް، ޕްރޮކިއުމަންޓު ކަމަށް ވީނަމަވެސް. އަނެއްކާ އެ ގޮތަށް ޢަމަލުކުރާ ކަމަށް ވަންޏާ ކޯޕަރޭޓު ގަވަނަންސް ކޯޑެއް އޮވެގެން އެއަރޕޯޓްސް ކުންފުނި ކަމަށް ވީ ނަމަވެސް، އެސް.ޓީ.އޯ ކަމަށް ވީ ނަމަވެސް އަދި އެހެން ކުންފުންޏަކަށް ވެސް ޢަމަލުކުރެވޭނީ. މިހާރު މި އުޅެނީ މިއިން އެއްވެސް އެއްޗެއް ނެތް މައްސަލަ. ނޫނިއްޔާ ކުރީގައި ހުރި ގަވާއިދުތަކަށް ނޫނީ ކުރީގައި ރައީސް އޮފީހުން ނެރެފައި ހުންނަ ދެންނެވުންތަކަށް ޢަމަލު ނުކުރާ ވާހަކަ. ދެން އަޅުގަނޑު ވެސް ޙަމްޒާ އެ ވިދާޅުވި ވާހަކައަށް ތާއީދުކުރަން. މިއަދުގެ ޑިބޭޓުގެ ޓޮޕިކަކަށް ނުވިޔަސް. ޢާއްމުކޮށް ބޯޑެއް އޮންނަ ކަމަށް ވަންޏާ ބޯޑެއް ޢަމަލުކުރަނީ ކޯޕަރޭޓު ކޯޑެއްގެ ގައިޑްލައިނެއްގެ ތެރޭގައި ކަމަށް ވަންޏާ ބޯޑުން ނިންމާ ކަންތައްތައް އޯވަރޫލް ކުރާ ވާހަކަ އެއް ނޫން މި ދައްކަނީކީ. އެ ޑިސްކަޝަނެއް ނުވެސް ނޫން ކަންނޭނގެ މި އުޅެނީ. އެހެންވީމާ، އަޅުގަނޑަށް ހީވަނީ މިނިސްޓްރީ އޮފް ފިނޭންސް އަށް މުއްދަތެއް ދީފައި މިކަން ކުރެވިފައި އޮތްތޯ ބަލާފައި އެއީ ނުކުރެވޭ ކަމަށް ވަންޏާ އެއީ އެ ބޭފުޅުންގެ ޝޯޓް ކަމިންގ އެއް އެއީ. ނުކުރެވޭ ކަމަށް ވަންޏާ މުއްދަތެއް ދީފައި ކޯޕަރޭޓު ގަވަނަންސް ކުންފުނިތަކުން ޢަމަލުކުރާނެ އުސޫލެއް ޕްރޮކިއުމަންޓްއަށާއި ރެކްރޫމަންޓަށާ ތައްޔާރުކުރައްވާފައި އަޅުގަނޑުމެންނާއި ކޮންސަލްޓު ކުރައްވަން ހަމަ މުއްދަތެއް ދީފައި ދެންނެވުމަކީ އަޅުގަނޑަށް ހީވަނީ އަޅުގަނޑުމެން ކުރަންޖެހޭ ކަމެއް ކަންނޭނގެ. އެއީ މިނިސްޓްރީ އޮފް ފިނޭންސް ވެސް އަންނަނީ މި ކޮމިޓީގެ ޕަރވިއުގެ ދަށުގައި މި އޮތީ. އެހެންވީމާ، އަޅުގަނޑުމެންނަށް ހީވަނީ އެކަން ކުރެވިދާނެހެން. ދެން އަޅުގަނޑު ނެތިން މީގައި އެއްގޮތަކަށް ވެސް މިދެންނެވީ އަޅުގަނޑުމެން ކޮމިޓީ އާ ހަމައިން އެ އެއްޗެހި އެކުލަވާލާ ޚިޔާލަކަށް އަޅުގަނޑު ނެތިން ތާއީދު ކުރާކަށް. އެކަން ކުރަންވާނީ މިނިސްޓްރީ އޮފް ފިނޭންސް އިން ކަންނޭނގެ. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ވެސް ޔާމީންގެ ވާހަކައަށް ވަރަށް ތާއީދުކުރަން. އެއީ މިނިސްޓްރީ އޮފް ފައިނޭންސް އިން އެކަން ކުރަން އަޅުގަނޑު ޤަބޫލުކުރާ ގޮތުގައި މި ކޮމިޓީން ބާރުއަޅަންޖެހޭނެ. ދެން އަޅުގަނޑު ހަމަ ފާހަގަކުރަން ބޭނުން ވަނީ މިތަނުގައި މިހާރު މި ދެކެވޭ މަޢުޟޫޢަކީ ދައުލަތުގެ ހިއްސާ ވާ ވިޔަފާރި ކުންފުނިތަކުގެ ވާހަކަ އޭ، މިތާނގައި ނުދެކެވެއޭ ޕަބްލިކް ލިމިޓެޑު ކޮމްޕެނީ ނޫނީ ޕްރައިވެޓް ލިމިޓެޑު ކޮމްޕެނީގެ ވާހަކަ އެއް. ދެން އަޅުގަނޑަށް ޤަބޫލުކުރެވޭ ގޮތުގައި އަޅުގަނޑަށް މަޢުލޫމާތު ލިބިފައި ހުރި ގޮތުން ވެއްޖިއްޔާ ޕަބްލިކް ލިމިޓެޑު ކޮމްޕެނީސް އަށް ރިޕޯޓިންގ ޕަބްލިޝް ކުރަންޖެހޭ ރިޕޯޓްސްތަކާއި އަދި ގަވާއިދުން ފްލޯރ ކުރަންޖެހޭ ގައިޑްލައިންސް މާ ގިނަވާނެ ކަންނޭނގެ ޕްރައިވެޓް ލިމިޓެޑު ކޮމްޕެނީ އަކަށްވުރެ. ވަރަށް އެކްސްޓެންސިވްކޮށް ރިޕޯޓެއް ހަދަންޖެހޭ. އަދި އެ ޕަބްލިޝް ވެސް ކުރަންޖެހޭ ޖެނެރަލް ޕޭޕަރއެއްގައި ނޫނީ އެ އޮންނަ އުސޫލެއްގެ ދަށުން. އެހެންވީމާ، އެހެން ހަދަން މި ޖެހެނީ ވެސް ޕަބްލިކަކީ ޕަބްލިކް ލިމިޓެޑް ކޮންޕެނީ އެއް މި ރެޕްރެޒެންޓް ކުރަނީ ޕަބްލިކުގެ ޝެއަރސް. އެހެންވީމާ، އަޅުގަނޑުމެންނަށް މިތާ މި ދެކެވެނީ ދައުލަތުން އެ އޯން ކުރިޔަސް މި ދެކެވެނީ ޕަބްލިކް ޝެއަރސްގެ ވާހަކަ. އަދި ޕަބްލިކް ލިމިޓެޑު ކޮމްޕެނީގެ ދަށުން ވެސް މި ދެކެވެނީ ޕަބްލިކް ޝެއަރސްގެ ވާހަކަ. އެހެންވީމާ، މި ދެ އުސޫލަށް ބެލިޔަސް އަޅުގަނޑުމެން އެބަޖެހޭ މި ޕަބްލިކް އިންޓްރަސްޓު ޕްރޮޓެކްޓު ކުރެވޭނެ ގޮތަކަށް މިކަން ކުރިއަށް ގެންދަން. އެއީ މިސާލަކަށް ޔާމީނުގެ ވާހަކަފުޅުގައި ވިދާޅުވި ފަދައިން މާލިއްޔަތުގެ ޤާނޫނާއި އެއް ގޮތަށް މި ޕްރޮކެއަރމަންޓުގެ ކަންތައްތައް ކުރިއަށް ގެންދާ ކަމަށް ވަންޏާ ރައްޔިތުންގެ ފައިސާ އެ ޚަރަދުކުރަން އޮންނަ އުސޫލުތަކުގެ ދަށުން އެ އިޢުލާނުކޮށް ނޫނީ ކުރަންޖެހޭ އެ އޮންނަ ޕްރޮސެސް އެއް ފްލޯރ ކުރަން ވާނީ. އެހެންނަމަވެސް، ޕްރައިވެޓް ލިމިޓެޑު ކޮމްޕެނީ އެއް ނޫނީ ޕްރައިވެޓު ކޮމްޕެނީއެއްގައި 2 ހިއްސާދާރުން ތިބެގެން މިކުރާ އުސޫލުން ހިތު ހުރިހާ ގޮތަކަށް ފައިސާ ޚަރަދުކުރާ ގޮތަކަށް އޮތުމަކީ އެއީ ރައްޔިތުންގެ ހިއްސާ އެންމެ އެކަށީގެންވާ ގޮތެއްގައި ޕްރޮޓެކްޓުކުރުން ކަމަކަށް އަޅުގަނޑު ގައިމު ވެސް ޤަބޫލެއް ނުކުރަން. އެހެންވީމާ، އަޅުގަނޑު ވަރަށް ބޮޑަށް ޔާމީނުގެ ވާހަކަ އަށް ތާއީދުކުރަން. އެ ގޮތަށް މުޤައްރިރު ޢަމަލުކުރުމަށް އަޅުގަނޑު ވެސް އިލްތިމާސްކުރަން. 
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
މިހާރު މި ކޮންކްލޫޝަނަކީ ކޮބައިތޯ. އަޅުގަނޑު ދަންނަވާލަން ބޭނުންވި ނުކުތާ އަކީ އަޅުގަނޑުމެން މި ބޯޑުތަކުގެ މައްޗަށް ބަސްކިޔާނީ ކިހާ ހިސާބަކަށްތޯ. ކުރީގައި ވެސް އަޅުގަނޑަށް ލިބިފައި އޮތް ތަޖުރިބާ އަކީ ސަރުކާރުން ބޯޑެއް ކަނޑައަޅުއްވާފައި އޮވޭ، އެކަމަކު، މިނިސްޓްރީ އޮފް ފިނޭންސް އިން އަންގަނީ. އެ ބޯޑުން ވެސް ކަމެއް ނިންމަންވީމަ މި ބުނަނީ އާ ފިނޭންސަށް ތިކަމާ ބެހޭ ގޮތުން ލިޔެލަންވީ ނޫންހޭ. އެހެންނަމަވެސް، އެތާ ތިއްބަވާ އެހެން އިންޓްރަސްޓުތައް ޕްރޮޓެކްޓު ކުރަން ތިއްބަވާ ޑިރެކްޓަރުން ވެސް. އެހެންވީމާ، އެ ބޯޑު ޒިންމާވާންޖެހޭ ކަމެއް. އެހެންނޫން އެ ބޯޑަށް ސަރުކާރުން އެ ޑިރެކްޓަރުންނަށް ދެއްވާ ލަފައެއްގެ މަތިން އެ ޑިރެކްޓަރުން ކަންތައްތައް ކުރެއްވުމަކީ އެއީ ވަކި މައްސަލަ އެއް. އެހެންނޫން އެ ބޯޑަކުން ރަސްމީކޮށް ސަރުކާރަކަށް ލިޔާކަށް ނުޖެހޭނެ. އެހެންނޫނަސް ސަރުކާރުން އަދި ސިޓީ އެއް އަދި އެ ބޯޑަށް އެންގެވި ކަމުގައި ވިޔަސް އެ ބޯޑުގައި ތިބޭ ޑިރެކްޓަރުން ޖެހޭނެ ޒިންމާ ނަގަން. އެ ސިޓީ އަށް ބޭސްކޮށް އެ ޑިރެކްޓަރުން ނަގާ ޑިޒިޝަނެއް އެ ޑިޒިޝަނަކީ. އެ ސަރުކާރުން ނަގާ ޑިޒިޝަނެއް ނޫން. ސަރުކާރުގެ ލަފާ ސަރުކާރަށް ދެވިދާނެ. އެކަމަކު އެއީ ބައިންޑިންގ އެއްޗެއް ނޫން. ދެން އަޅުގަނޑު ދަންނަވާލަން ބޭނުންވަނީ މިހާރުގެ މި އޮތް އިޝޫއަކީ އެންޓިކޮރަޕްޝަނުން މި ފޮނުވާފައި އޮތް އިޝޫއަކީ އަޅުގަނޑަށް ޤަބޫލުކުރެވޭ ގޮތުގައި ތަފާތު ކުންފުނިތަކުގެ ތަފާތު ޕްރޮކިޔުމަންޓު ޕްރޮސީޖަރސް ހުރުން ނުވަތަ ޕްރޮސީޖަރސް ނެތުން ނުވަތަ ޢަމަލު ނުކުރުން ނުވަތަ ފަސާދަ އަށް މަގުފަހިވާ ގޮތަށް ކަންތައްތައް ކުރުމަށް ފުރުޞަތު އޮތުންް. އެހެންވީމާ، އަޅުގަނޑަށް ފެންނަނީ ސިޓީފުޅެއް މުޤައްރިރު ލިޔުއްވާ ކަމަށްވާ ނަމަ އެ ސިޓީފުޅުގައި ލިޔުއްވަން މި ކޮންސަރންޑު ކުންފުނި ތަކުގައި މި ޕްރޮކިޔުމަންޓު ޕްރޮސީޖަރސް އެބަހުރިތޯ. ނެތިއްޔާ ކިހާވަރަކަށްތޯ ދެން އަޅުގަނޑެއް ޤަބޫލެއް ނުުކުރަން %5 އޮތަސް އަދި %1 އޮތަސް %2 ފްލޯޓުކޮށްފައި އޮތަސް އެ ކުންފުނި އެ ވަންނަނީ ޕަބްލިކް ލިސްޓަޑު ކުންފުނި ތެރެއަށް. އެކަމަށް އެބަ އޮވޭ ވަކި ގަވާއިދުތަކެއް ސީ.އެމް.ޑީ.އޭ ގެ ވަކި އުސޫލުތަކެއް. ދެން މި ލިސްޓަޑު ކުންފުނިތައް ޢަމަލުކުރަންޖެހޭ ވަކި އުސޫލުތަކެއް އެ އެއްޗިއްސަކަށް ނުވަންނާނެ. އެހެންނޫން އެއަރޕޯޓު ކުންފުންޏަށް އަޅުގަނޑުމެންނަށް އެންގިދާނެ. އެހެންވީމާ، މި ދެންނެވި ގޮތުގައި އަޅުގަނޑުމެން ރޮނގުދަމާލަން އެބަޖެހޭ ކޮންކޮަން ކުންފުނިތަކަކަށްތޯ އަޅުގަނޑުމެން އަންގާނީ އަޅުގަނޑުމެންނަށް ބެހެވޭނީ ވެސް. މި ކޮމިޓީ ވެސް އޮޕަރޭޓް ކުރެވޭނީ ޤާނޫނުގެ ތެރޭގައި. އަޅުގަނޑުމެންނަށް އެމް.ޓީ.ޑީ.ސީ އާއި ސަރުކާރުގެ ވަކިވަރަކަށް ހިއްސާ އޮވެއޭ ކިޔާފައި އެ ހިއްސާ އާ ބެހޭ ގޮތުން އެންގިދާނެ. އެ ކުންފުނި އޮޮޕަރޭޓުކުރާނެ ގޮތެއް އަޅުގަނޑުމެންނަކަށް ނޭންގޭނެ. އަޅުގަނޑުމެން ބަލަންޖެހޭނީ އެ މީހުން ޤާނޫނާ އެއްގޮތަށް އޮޕަރޭޓުކުރޭތޯ. ޤާނޫނާ ޚިލާފަށް އެ މީހުން އޮޕަރޭޓު ކުރަންޏާ އަޅުގަނޑުމެންނަށް އެންގޭނެ ޤާނޫނާ އެއް ގޮތަށް ނޫނީ އެ މީހުންނާ ދޭތެރޭގައި ރަޖިސްޓްރަރ އޮފް ކޮމްޕެނީސް ނުވަތަ ސީ.އެމް.ޑީ.އޭ އިން ފިޔަވަޅު އަޅާނެ. އެހެންވީމާ، ސަރުކާރުގައި އޮންނަ ހިއްސާ އަށް ސަރުކާރުން ބާރުފޯރުވޭނީ. އެއީ ހިއްސާގެ ބާރުގެ ބޭނުން ކޮށްގެން އެ ކުންފުނި މައްޗަށް ސަރުކާރުން ބާރު ނުފޫޒު ފޯރުވަންޖެހޭނީ. އެ ކުންފުނި އޭޒް ޕާސޭ އެންޓިޓީއަކަށް ބާރެއް ނުފޯރުވޭނެ. އެ ހިއްސާގެ ބާރުގެ ބޭނުންކޮށްގެން އެ ބޯޑު ތްރޫކޮށް އެ އެކްސަސައިޒް ކުރަންޖެހެނީ. އެހެންވީމާ، އަޅުގަނޑުމެން މި ކަނޑައެޅިފައި އޮންނަ ނިޒާމުގެ ތެރެއަށް އަޅުގަނޑުމެން ކަންތައް ބަސްކިޔަންޖެހޭނީ ގޮތް ކަނޑައަޅަންޖެހޭނީ އެ އޮންނަ ހުދޫދުގެ ތެރެއިން. އަޅުގަނޑުމެންނަށް ވެސް އޮންނާނެ ހުދޫދެއް. އެ ހުދޫދުން ބޭރެއް ނުވެވޭނެ. އެހެންވީމާ، އަޅުގަނޑު އެދެން މުޤައްރިރު ސިޓީފުޅެއް ލިޔުއްވާއިރުގައި މިސާލަކަށް %100 ސަރުކާރު ހިއްސާ ވާ ކުންފުނި ތަކުގައި ޕްރޮކިޔުމަންޓު ޕްރޮސެސްއެއް އޮވޭތޯ ނުވަތަ ސަރުކާރުގެ އެ ކުޑަ ވެސް ހިއްސާ އެއް އޮންނަން ކުންފުންޏެއް ވެއްޖިއްޔާ. މިސާލަކަށް މޯލްޑިވްސް ސްޓޮކް އެކްސްޗޭންޖު. އެ މީހުންގެ އޮންނާނީ އެސް.ޓީ.އޯ ގެ %10. އެސް.ޓީ.އޯ އަކީ ވެސް ޕަބްލިކް ލިމިޓެޑް ކުންފުންޏެއް. އެެހެންވީމާ، ސްޓޮކް އެކްސްޗޭންޖު ކުންފުނި އޮޕަރޭޓް ކުރަންޖެހޭނީ ސަރުކާރުގެ މާލީ ޤާނޫނު ކިހާވަރެއްތޯ. އެއީ ޕަބްލިކް ލިސްޓެޑު ކުންފުންޏެއް މެޖޯރިޓީ ސަރުކާރު އޮންނަ އެއްޗެއް އެ ކުންފުނީގެ އެ މީހުންނަށް އޮންނަނީ %10. އަޅުގަނޑު ހަނދާންވާ ގޮތުގައި %5، %10 އެއް ނޫން. %5 އޮންނަނީ. ދެން އެ ސްޓޮކް އެކްސްޗޭންޖު ކުންފުނި ކިހާވަރަކަށްތޯ އޮޕަރޭޓު ކުރަންޖެހެނީ މި ދެންނެވި ގޮތަށް މިސާލަކަށް ބަލަންޏާ އެބަ އޮވޭ ރެއިންބޯ އާ އެއްކޮށް އޮންނަ އެސް.ޓީ.އޯ ކުންފުންޏެއް. އެހެންވީމާ، އެއީ އެ ކުންފުނި ކިހާވަރަކަށްތޯ ވަންނާނީ މީގެތެރެއަށް. އެހެންވީމާ، އަޅުގަނޑުމެން ބަލައިލަން އެބަޖެހޭ އެސް.ޓީ.އޯ އަކީ ސަރުކާރުތޯ ނޫންތޯ. މިހާރު އަޅުގަނޑުމެން މި އިޝޫ އަށް ބަލާއިރުގައި އެސް.ޓީ.އޯ ގެ މުދަލަކަށް ދިނީމަ، ކުރީގައި ސަރުކާރުން ދަޢުވާކޮށްފައި އެބަ އޮތް ސަރުކާރުގެ މުދަލަށް ގެއްލުން ދިނީ ކަމަށް. އެކަމަކު ފަހުން މިހާރަކު ދަޢުވާ އެއް ނުކުރާނެ ސަރުކާރުގެ މުދަލަކަށް ގެއްލުން ދީގެން. ޤާނޫނުލްއުޤޫބާތުގައި އޮންނާނެ ސަރުކާރު މުދަލެއް ދީފިއްޔާ އިތުރު ޙުކުމެއް އެ މީހާ އަށް އަންނަ ގޮތަށް. މިހާރަކު ނުކުރާނެ. އެހެންވީމާ، އަޅުގަނޑުމެން މި ޑިސްޓިންގްޝަން ގެންނަންޖެހެނީ ކިހާ ހިސާބަކަށްތޯ ބަލަން އެބަޖެހޭ. ހަންޑްރެޑް ޕަސެންޓު ގަވަރމަންޓު އޯން ކޮމްޕެނީތައް އަޅުގަނޑު ޤަބޫލުކުރަން. އެ ނޫން އެއްޗިއްސަށް އެއަށް ވުރެ އެ ކޮޅަށް ދާކަށް އަޅުގަނޑަކަށް ޤަބޫލެއް ނުކުރެވޭ. ހިއްސާތައް ހުރި ކުންފުނި ގޮތަށް ކުރަންޖެހޭނެ ކަމަށް ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ އަޅުގަނޑުމެން ނިންމާ ގަޑި ވެސް ޖެހިއްޖެ. އެހެންވީމާ، މި އިޝޫ މިހާރު މި އުޅެނީ ހަމަ އެއްގޮތަކަށް ހުރިހާ ބޭފުޅުންނަށް ވެސް މިހާރު ތާއީދުކުރެވިފައި. އެއީ ކޮމިޓީގެ ފަރާތުން މުޤައްރިރު ފިނޭންސް މިނިސްޓަރަށް ދަންނަވާ ގޮތަށް. ދެން ދަންނަވާއިރުގައި މި އެންޓި ކޮރަޕްޝަން ކޮމިޝަނުން އަޅުގަނޑުމެންގެ ސަމާލުކަމަށް ވެސް މިކަން ގެނެސްފައިވާތީވެ ސަރުކާރުގެ ހިއްސާ ވާ ކުންފުނިތަކުގެ ޕްރޮކިޔުމަންޓު ގައިޑްލަނަކާ ރެކްރޫމަންޓް ގައިޑްލައިނެއް ދެން ސަރުކާރުގެ ހިއްސާ އޮންނަ މިންވަރަށް ނިސްބަތްވާ ގޮތަށް އެކުލަވާ ލެއްވުމަށްފަހު އެކުލަވާލި ގޮތެއް އަޅުގަނޑުމެންނަށް އެންގުމަށް. ދެންހަމަ އެއާއެކު މި ސަރުކާރުގެ ކުންފުނި ތަކުގައި މި ގައިޑްލައިން ތަންފީޛު ކުރުމުގެ ކަންތައްތައް ކުރިއަށް ގެންދިއުމަށް ސިޓީއަކުން ދެންނެވުމަށް މި އޮތީ ނިމިފައި. އެހެންވީމާ، އަޅުގަނޑު އެ ގޮތުގެ މަތީން ފިނޭންސް މިނިސްޓްރީ އަށް އަޅުގަނޑުމެން އަންގާނަން. ދެން މި އިޝޫގައި އަޅުގަނޑަށް ހީވަނީ މި އޮތީ އަޅުގަނޑުމެންނަށް ކޮންސެންސަސް އަކަށް ރީޗުކުރެވިފައި ހެން. އެހެންވީމާ، އަޅުގަނޑު އެ ގޮތަށް އެކަން ކުރިއަށް ގެންދާނަން. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މި ކޮމިޓީން ވަރަށް އަވަހަށް ނޯޓެއް މަޖިލީހުގެ ރައީސަށް ފޮނުވައިދޭން އަޅުގަނޑު އެދެން. އެއީ މި ކޮމިޓީގައި މަސައްކަތް ކުރަން ތިއްބަ އެ ބުނަނީ މެންބަރު ހާޒިރެއް ނުވެއޭ، ނެތޭ. އެހެންވީމާ، މަޖިލީހުގެ ފްލޯރ އިން ވިދާޅުވާންޖެހޭނެ މިހާރު ފުރުޞަތަށް އެދިފައި އޮތް ޤައުމީ ޕާޓީގެ މެންބަރު އިނީ މާލިއްޔަތު ކޮމިޓީގައޭ. އެނގެންވާނެތާ. އެހެންވެއްޖެ ކަމަށް ވަންޏާ މި ކޮމިޓީ އަށް އައުމުގެ މާނައެއް ނެތެއް ނޫންތޯ އެހެން ވެއްޖިއްޔާ ނާންނާނަން މަޖިލީހުގެ މަސައްކަތް އޮއްވަކާ. ނޫން، މަޖިލީހުގެ އެތެރޭގައި ކޮމިޓީގައި ތިބޭއިރުގައި ކަނޑައެޅިގެން ޕަބްލިކަށް މެސެޖުތަކެއް ދޭއިރުގައި ހާޒިރުވެ ނެތޭ. އެހެނެއް ނުބުނެވޭނެ. ބުނަންޖެހޭނީ މަޖިލީހުގެ ކޮމިޓީއެއްގައި މި މެންބަރަކު ވީ. މި އުޅެނީ ތްރީއޭ ހިންގާކަށް ނޫން މި ތާގައި މި އުޅެނީކީ ނޫނީ މެރީޑިއަމް މިތާ ހިންގަނީކީ ނޫން މި. 

ރިޔާސަތުން ވާހަކަދެއްކެވުން:

އަޅުގަނޑު ސަމާލުކަމަށް ގެންނާނަން މަޖިލީހުގެ ރައީސްގެ...

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން: 

ގެންނަންޖެހޭނެ މި ކަންތައް. ކީއްވެ ނުގެންނަންވީ މީ މިތާ މި އުޅެނީކީ އަމިއްލަ ކުންފުނި ހިންގާކަށް ނޫން މިތާ މި ތިބީ އައިސް. އުހޫނ، ހާޒިރުވެ ނެތޭ.

ރިޔާސަތުން ވާހަކަދެއްކެވުން:

އިދާރީ ނުކުތާއަކަށް އަޅުގަނޑު ފުރުޞަތު އަރުވައިފިން ޢަބްދުﷲ ޢަބްދުއްރަޙީމަށް.

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އެހެންވީމާ، އަޅުގަނޑު އެދެން މިއަދު މި ކޮމިޓީން ލިޔުމެއް ފޮނުވަން މަޖިލީހުގެ ރައީސަށް. އެ ގޮތަށް އިޢުލާން ކުރާއިރު މިއަދު މިކަން ހިނގައިފިއޭ މި ގޮތަށް ކޮމިޓީގައި. އެއީ އެހެންވެއްޖެ ކަމަށ ްވަންޏާ މި ޕަބްލިކަށް މި ދޫކޮށްގެން މިކަން ކުރާއިރު މީހުން ޤަބޫލުކުރާނީ މުޅިން އެހެން ގޮތަކަށް. މިތާ 62000 ރުފިޔާ މުސާރަ ނަގައިގެން މީހުން ތިބެނީއޭ ކިޔާފައި މިހާރު ވެސް ވާހަކަ ދައްކަނީ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އާދެ، މި ޤަޟިއްޔާ ރަނގަޅަށް ދިރާސާ ކޮށްފައި ނޫނީ އެއްޗެއް ނުނިންމަން އަޅުގަނޑު ވާނީ އެންމެ ފުރަތަމަ އަޅުގަނޑު ވާހަކަދެއްކި ނުކުތާގައި ވެސް ފާހަގަކޮށްފައި. އެހެންވީމާ، ޤަޟިއްޔާ ދިރާސާ ކޮށްފަތާ ކަމެއް ނިންމަން ވާނީ. 

ރިޔާސަތުން ވާހަކަދެއްކެވުން:

ޢަބްދުﷲ ޢަބްދުއްރަހީމު ޖަލްސާ އަށް ވަޑައިގެން އިންނެވި ނަމަ އަޅުގަނޑު އެއާ ބެހޭ ގޮތުން ކުރި ކޮމެންޓު އެނގިވަޑައިގަންނަވާނެ. އާދެ. މިހާ ހިސާބުން އަޅުގަނޑު މިއަދުގެ ޖަލްސާ މި ނިންމާލާނަން. 

